Монгол Улсын Их Хурлын 2007 оны хаврын ээлжит чуулганы 08 дугаар сарын 14-ний өдөр (Мягмар гараг)-ийн нэгдсэн хуралдаан 11 цаг 05 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 48 гишүүн ирж, 63.1 хувийн ирцтэй байв. 

Чөлөөтэй: Р.Амаржаргал, Р.Бадамдамдин, Т.Бадамжунай, А.Бакей, Б.Батбаатар, Г.Батхүү, Б.Бат-Эрдэнэ, Д.Ганхуяг, Ж.Гүррагчаа,, Д.Дэмбэрэл, Б.Жаргалсайхан, М.Зоригт, С.Ламбаа, Ж.Наранцацралт, Д.Одбаяр, Л.Одончимэд, С.Отгонбаяр, С.Оюун, К.Саираан, Д.Тэрбишдагва, У.Хүрэлсүх, Ц.Цэнгэл, З.Энхболд, М.Энхболд, Н.Энхболд, Б.Эрдэнэбат
Тасалсан: Ц.Батаа

УИХ-ын дарга Д.Лүндээжанцан Засгийн газраас УИХ-д өргөн мэдүүлсэн Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан тушаалын цалингийн хэмжээг шинэчлэн тогтоох тухай, Нөхөн олговрын доод хэмжээг шинэчлэн тогтоох тухай УИХ-ын тогтоолын төслүүдийг төсөл санаачлагч нь татан авч байгааг мэдэгдэв.

Нэг. Прокурорын байгууллагын тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Улсын ерөнхий прокурорын орлогч Ч.Мөнхбат, УИХ-ын Тамгын газрын зөвлөх Н.Цогтсайхан, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаархи Хууль зүйн байнгын хорооны танилцуулгыг УИХ-ын гишүүн Ц.Шаравдорж танилцуулав.

Байнгын хорооны танилцуулгатай холбогдуулан УИХ-ын гишүүн Н.Батбаяр, Б.Мөнхтуяа нарын асуусан асуултад УИХ-ын гишүүн Ц.Шаравдорж, Хууль зүйн байнгын хорооны дарга Ц.Мөнх-Оргил нар хариулж, тайлбар хийв.

Д.Лүндээжанцан: Прокурорын байгууллагын тухай хуульд нэмэлт, өөрчлөлт оруулах тухай хуулийг бүхэлд нь баталъя. 

Зөвшөөрсөн

26

Татгалзсан

19

Бүгд


45

57.8 хувийн саналаар хууль батлагдлаа.

Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг бүхэлд нь баталъя. 

Зөвшөөрсөн

30

Татгалзсан

16

Бүгд


46

65.2 хувийн саналаар хууль батлагдлаа.

Уг асуудлыг 11 цаг 40 минутад хэлэлцэж дуусав.

Хоёр. Шүүх байгуулах тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Шүүхийн ерөнхий зөвлөлийн нарийн бичгийн дарга Н.Ганбаяр, УИХ-ын Тамгын газрын зөвлөх Ч.Ариунхур, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Хууль зүйн байнгын хорооны санал, дүгнэлтийг УИХ-ын гишүүн Ж.Батхуяг танилцуулав.

Байнгын хорооны санал, дүгнэлттэй холбогдуулан УИХ-ын гишүүн Н.Батбаярын асуусан асуултад Хууль зүйн байнгын хорооны дарга Ц.Мөнх-Оргил хариулж, тайлбар хийв

Д.Лүндээжанцан: Шүүх байгуулах тухай хуульд өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжье.

Зөвшөөрсөн

36

Татгалзсан

7

Бүгд


43

83.7 хувийн саналаар дэмжигдлээ.

Шүүх байгуулах тухай хуульд өөрчлөлт оруулах тухай хуулийг бүхэлд нь баталъя. 

Зөвшөөрсөн

38

Татгалзсан

6

Бүгд


44

86.4 хувийн саналаар хууль батлагдлаа.

Уг асуудлыг 11 цаг 50 минутад хэлэлцэж дуусав.

Гурав. Татварын багц хуулийг хэрэгжүүлэх тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын зөвлөх Д.Одсүрэн, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн Ц.Баярсайхан танилцуулав.

Илтгэлтэй холбогдуулан УИХ-ын дарга Д.Лүндээжанцан, УИХ-ын гишүүн Р.Раш, Г.Адъяа, Ч.Раднаа, Ц.Сүхбаатар, Б.Цэрэнбалжир, Б.Эрдэнэсүрэн, Л.Гүндалай, Э.Бат-Үүл нарын асуусан асуултад УИХ-ын гишүүн Ц.Баярсайхан, Р.Нямсүрэн нар хариулж, тайлбар хийв.


Хуулийн төслийг хэлэлцэх эсэх асуудлаархи Төсвийн байнгын хорооны санал, дүгнэлтийг УИХ-ын гишүүн Ж.Батхуяг танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 

Хэлэлцэж буй асуудалтай холбогдуулан УИХ-ын гишүүн С.Баярцогт, Г.Занданшатар, Э.Бат-Үүл, Ц.Шаравдорж, Б.Мөнхтуяа, Р.Эрдэнэбүрэн нар санал хэлэв.

Д.Лүндээжанцан: Татварын багц хуулийг хэрэгжүүлэх тухай хуулийн төслийг хэлэлцье гэсэн Төсвийн байнгын хороо дэмжсэн саналыг дэмжье. 

Зөвшөөрсөн

31

Татгалзсан

15

Бүгд


46

67.4 хувийн саналаар хэлэлцэх нь зүйтэй гэж үзэж хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 12 цаг 45 минутанд хэлэлцэж дуусав.

Дөрөв. УИХ-ын 2007 оны намрын чуулганаар хэлэлцэх асуудлын төлөвлөгөө батлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Насанжаргал нарын бүрэлдэхүүнтэй ажлын хэсэг байлцав.

Тогтоолын төслийг хэлэлцэх эсэх асуудлаархи Төрийн байгуулалтын байнгын хорооны санал, дүгнэлтийг Байнгын хорооны дарга Д.Дондог танилцуулав.  

Байнгын хорооны санал, дүгнэлттэй холбогдуулан УИХ-ын гишүүн А.Цанжид, Н.Батбаяр, Н.Баяртсайхан, Ч.Содномцэрэн нарын асуусан асуултад Байнгын хорооны дарга Д.Дондог хариулж, тайлбар хийв. 

Хэлэлцэж буй асуудалтай холбогдуулан УИХ-ын гишүүдээс санал гараагүй болно.

Д.Лүндээжанцан: - УИХ-ын 2007 оны намрын чуулганаар хэлэлцэх асуудлын төлөвлөгөө батлах тухай УИХ-ын тогтоолын төслийг хэлэлцье гэсэн Төрийн байгуулалтын байнгын хороо дэмжсэн саналыг дэмжье.

Зөвшөөрсөн 
35

Татгалзсан

11

Бүгд


46

76.1 хувийн саналаар дэмжигдлээ.

Уг асуудлыг 13.00 цагт хэлэлцэж дуусав.

Тав. Эцсийн найруулга 

УИХ-ын дарга Д.Лүндээжанцан Хуульч сонгон шалгаруулах тухай /13.02.10/, Хохирлыг эргэн төлөгдөх нөхцөлөөр барагдуулах тухай /13.02.25/, Жижиг, дунд үйлдвэрийн тухай /13.02.45/ хуулиудын  эцсийн найруулгыг уншиж танилцуулав. 

Жижиг, дунд үйлдвэрийн тухай хуулийн эцсийн найруулгатай холбогдуулан УИХ-ын гишүүн Ч.Содномцэрэнгийн асуусан асуултад УИХ-ын Тамгын газрын нэгдүгээр нарийн бичгийн дарга Ж.Нарантуяа хариулж, тайлбар хийв.

УИХ-ын гишүүд дээрх хуулиудын эцсийн найруулгыг сонсов.

Хуралдаан 13 цаг 05 минутанд өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Н.ЛУВСАНЖАВ

Тэмдэглэл хөтөлсөн:


ХУРАЛДААНЫ НАРИЙН

БИЧГИЙН ДАРГА






В.ОЮУН

МОНГОЛ УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ 

ЧУУЛГАНЫ 8 ДУГААР САРЫН 14-НИЙ ӨДӨР (МЯГМАР ГАРАГ)-ИЙН
 НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан: Гишүүд хуралдаандаа ирье.


МАХН-ын бүлгийн гишүүд, Ардчилсан намын зөвлөлийн гишүүд, Эх орон нам, Үндэсний шинэ нам, Иргэний зориг нам, Бүгд найрамдах нам, Ард түмний намын төлөөлөл хуралдаандаа ирье.


Гишүүдээ зарлаж хуралдуулах нөхцөл бүрдэх учраас Мягмар гаригт хуралдааныг зарлан хуралдуулж байгаа. МАХН-ын бүлгийн ажлын алба гишүүдээ хуралдаандаа оруулъя, Ардчилсан намын зөвлөл Гансүх дарга гишүүдээ хуралдаанд оруулъя. Бат-Үүл гишүүн хүрэлцэн ирсэн байна. Бакей гишүүн, Жаргалсайхан гишүүн, Саираан гишүүн, Нямаагийн Энхболд гишүүн, Дэмбэрэл гишүүн, Тэрбишдагва гишүүн, Отгонбаяр гишүүн, Зоригт гишүүн нар гадаадад томилолттой явж байна. Ламбаа, Бадамдамдин, Батхүү, З.Энхболд нар орон нутагт томилолттой явж байна. Мөн Б.Бат-Эрдэнэ, Одончимэд нар томилолттой явж байна. Ганхуяг гишүүн чөлөөтэй байна. Б.Батбаяр, Сү.Батболд нар эмнэлэгт байна. Гишүүд хуралдаандаа ирье.


Бүх асуудал сонсогдож байгаа юм. Яагаад гэвэл танхимын акустик нь сонсогдож байгаа юм. Германы Нордренвеставалин мужийн Ландстаг гээд тэрний ямар ч микрофонгүйгээр яг микрофоноор ярьж байгаа юм шиг ярианууд нь сонсогддог. Тийм учраас сууж байхдаа утсаар ярих, хоорондоо ярих яриа нь маш их тод сонсогддог, дээр нь ярьж байгаа хүмүүст их саад болдог гэдгийг бас анхааруулъя.

Манай танхимын акустик нь яг тийм юм байна.

Гишүүд хуралдаандаа ирье.

Ц.Нямдорж: Ардчилсан намынхан завсарлага авсан юмуу, яасан юм бэ.

Д.Лүндээжанцан: Завсарлага аваагүй байна. Одоо орж.

Ц.Нямдорж: Нэгдсэн чуулганд завсарлага авах л тохиолдол байдаг шүү дээ. Энэ завсарлагагүйгээр орж ирдэггүй энэ хууль бус юмаа зогсоогооч.

Д.Лүндээжанцан: Гурван удаа ийм юм болж байна. Өглөө ирж хуралдаж байгаад 40 минутаас 1 цаг хоцорсон З тохиолдол гараад байна. Энийг Ардчилсан намын зөвлөл анхаарвал зүгээр байна.

Ц.Нямдорж: Нөгөө нэг чинь юу шүү дээ. Нэгдэх өдөр бүлэг, зөвлөл хуралдана, чуулганы үеэр бол завсарлага авах л ийм заалттай шүү дээ. Тэгээд энүүгээрээ л явна биз дээ, орж ирээд учир начраа хэлээд завсарлага авчих юм бол бид нарт хийх ажил байна шүү дээ.

Энэ дэг журмаа сахиулмаар байна шүү дээ. Орхиж байгаа юм бол тэрийгээ хэлчихмээр байна. Алийн болгон ийм нөхцөлтэй энэ Их Хурлын ажлыг саатуулах юм бэ. Намар боллоо намрын чуулган эхэллээ. Ядаргаатай байна шүү дээ.

Д.Лүндээжанцан: Гишүүд хуралдаандаа ирье. 27 гишүүн хуралдаандаа ирсэн байна.

Гансүх дарга хуралдаандаа гишүүдээ оруулъя. Энэ 7 хоногийн хэлэлцэх эсэх асуудлуудыг шийдэхгүй бол үдээс хойш бусад байнгын хороодын хурал хийх нөхцөл бүрдэхгүй болоод байгаа учраас Мягмар гаригийн өглөө хурал хийхээр даргын дэргэдэх зөвлөл дээр ярьж шийдвэрлэсэн байгаа. Ингээд зарлан хуралдуулж байна.

Эх орон нам, Үндэсний шинэ намын төлөөллүүд ирсэн байна. МАХН-ын бүлгийнхэн дийлэнх хувь нь ирсэн байна. Одоо Ардчилсан намын зөвлөлийнхөн хуралдаанаа дуусгаад яаралтай хуралдаа орж ирье. Хэрвээ шаардлагатай гэж үзвэл албан ёсоор завсарлага авах хэрэгтэй.

Манай хэвлэл, мэдээллийн хэрэгслүүд чуулган хуралдаж чадахгүй байна, хоцорч үг хэлж байна гэж шүүмжилж байгаа. Гэхдээ энэний нэг хэсэг нь бол өглөө Ардчилсан намын зөвлөл З, 4 удаа өглөө зөвлөлийнхөө хурлыг хийсэнтэй холбогдож энэ асуудал гарсан шүү. Тэрийг ялгамжтай хандаж үзэж байгаарай.

Ийм учраас түрүүний шүүмжлэлийн дагуу нэгдэх өдөр Даваа гаригт хурлаа хийж шаардлагатай нөхцөлд завсарлага аваад албан ёсоор хурлаа хийх хэрэгтэй. Одоо 32 гишүүн хүрэлцэн ирээд байна. Би маш олон удаа шаардаж байна. Ардчилсан намын зөвлөлийн гишүүдийг хуралдаандаа ирэхийг олон удаа шаардаж байна. Ардчилсан намын зөвлөл хурлаа бушуухан дуусгаад хуралдаа орж ирье.

Өнөөдөр хэлэлцэх  эсэх асуудлууд нэлээд олон байгаа учраас энэ асуудлуудыг шийдэж байж Байнгын хороодын хурал хэлэлцэх боломжтой болно, ийм учраас та бүхэн хуралдаа орж ирэх хэрэгтэй.

Хэлж хуралдах, өглөө Ардчилсан намын зөвлөл хурлаа хэлж албан ёсоор эсвэл завсарлага авч хийхийг анхааруулж байна. Цаг гаран хүлээлээ. Ийм шүүмжлэл гишүүдээс гарсан. Цай ууж байгаа гишүүд хуралдаандаа орж ирье. 

Эрдэнэбүрэн гишүүн орж ирж байна. Эрдэнэбүрэн гишүүнийг цаг хүлээлээ. Батбаатар гишүүн орж ирж байна, Мөнхтуяа гишүүн орж ирж байна, Нямжавын Батбаяр гишүүн ирлээ, Баярцогт гишүүн ирлээ, Баттулга гишүүн ирлээ. Содномцэрэн гишүүн ирлээ. Ингээд ирц 39 бол 51.3 хувь байна. Баярсайхан гишүүн ирлээ. Ингээд 40 гишүүн хуралдаа ирж 53.9 хувьтай байна.

Өнөөдрийн УИХ-ын гишүүдийн өдрийн амгаланг айлтгая.

УИХ-ын 41 гишүүн хуралдаа ирсэн байна, 43 гишүүн болж байна, 56.6 хувьтай.

УИХ-ын 2007 оны хаврын чуулганы 8 дугаар сарын 14-ний өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

1. Прокурорын байгууллагын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/

 2. Шүүх байгуулах тухай хуульд өөрчлөлт оруулах тухай хуулийн төсөл /анхны хэлэлцүүлэг/

3. Татварын багц хуулийг хэрэгжүүлэх тухай хуулийн төсөл /хэлэлцэх эсэх/

4. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл /анхны хэлэлцүүлэг/

5. УИХ-ын 2007 оны намрын чуулганаар хэлэлцэх асуудлын төлөвлөгөө батлах тухай УИХ-ын тогтоолын төсөл /хэлэлцэх эсэх/

6. Зээлийн гэрээ соёрхон батлах тухай Улаанбаатар хотын замын хөдөлгөөнийг хянах систем,  Холбоо, хяналт мэдээллийн нэгдсэн сүлжээ төслүүдийн зээлийн гэрээ болон Засгийн газар хоорондын тохиролцооны баримт бичиг /анхны хэлэлцүүлэг/

7. Гэрээ соёрхон батлах тухай Монгол Улс, ОХУ-ын хилийн дэглэмийн тухай Монгол Улс, ОХУ-ын хоорондын гэрээг соёрхон батлах тухай хуулийн төсөл /хэлэлцэх эсэх/

8. 2005 оны ЮНЕСКО-гийн соёлын илэрхийллүүдийн олон төрлийг хамгаалах болон хөхиүлэн дэмжих тухай конвенцийг соёрхон батлах тухай хуулийн төсөл /хэлэлцэх эсэх/

9. Спортод сэргээш хэрэглэхийн эсрэг олон улсын конвенцийг соёрхон батлах тухай хуулийн төсөл /хэлэлцэх эсэх/

10. Мянганы хөгжлийн зорилтын хэрэгжилтийн талаархи Үндэсний илтгэл гэсэн асуудлуудыг хэлэлцэхээр оруулж байна.

Энэ чуулган бол 13 цаг хүртэл үргэлжилнэ, үдээс хойш Байнгын хороодын хуралтай учраас энэ хугацаанд богино цагт олон хуулийг ярих шаардлага тулгарч байна.

Ингээд хэлэлцэх асуудлаа танилцууллаа. Одоо эхнийхээ асуудалд оръё.

Нэг. Прокурорын байгууллагын тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /эцсийн хэлэлцүүлэг/
Прокурорын байгууллагын тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл эцсийн хэлэлцүүлэг байна.

Эцсийн хэлэлцүүлгийн өмнө би нэг зүйл танилцуулахад, Засгийн газраас УИХ-д өргөн мэдүүлсэн Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, зарим албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан тушаалын цалингийн хэмжээг шинэчлэн тогтоох тухай, Нөхөн олговрын доод хэмжээг шинэчлэн тогтоох тухай УИХ-ын тогтоолын төслүүдийг төсөл санаачлагч нь татан авах хүсэлт гаргасан тул төслийг энэ удаа хэлэлцэхгүй болохыг мэдэгдэж байна.

Учир нь төсвийн тодотголоор хөдөлмөрийн хөлсний доод хэмжээг 90 мянган төгрөгөөр, цалингийн хэмжээг 250000-аар тогтоохоор төсвийн хуульд өөрчлөлт оруулах хуульд тусгачихсан учраас төслүүдээ татан авч нэгмөсөн оруулж ирэхээр ингэж байгаа юм байна.

Одоо Прокурорын байгууллагын тухай хуульд нэмэлт, өөрчлөлт оруулах тухай болон Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн эцсийн хэлэлцүүлгийг явуулъя.

Уг хуулийн төслийг эцсийн хэлэлцүүлэгт бэлтгэсэн тухай Хууль зүйн байнгын хорооны танилцуулгыг УИХ-ын гишүүн Шаравдорж танилцуулна. Шаравдорж гишүүнийг индэрт урьж байна.

Ц.Шаравдорж: УИХ-ын дарга, эрхэм гишүүд ээ.

Засгийн газраас болон УИХ-ын гишүүн Ц.Шаравдорж, Эрдэнэбүрэн нараас өргөн мэдүүлсэн Прокурорын байгууллагын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2007 оны 1 дүгээр сарын 31-ний өдрийн чуулганы нэгдсэн хуралдаанаар явуулж төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

2007 оны 7 дугаар сарын 31-ний өдрийн Байнгын хорооны хуралдаанаар дээрх хуулийн төслийн эцсийн хэлэлцүүлгийг хийлээ. Хуулийн төслүүдийг эцсийн хэлэлцүүлэгт бэлтгэсэн тухай танилцуулъя.

Засгийн газраас болон УИХ-ын гишүүн Шаравдорж, Эрдэнэбүрэн нараас өргөн мэдүүлсэн Прокурорын байгууллагын тухай хуульд нэмэлт, өөрчлөлт оруулах тухай  хуулийн төслүүдийг нэгтгэн нэг төсөл болгон эцсийн хэлэлцүүлэгт оруулж байна.

Хуулийн төслийн анхны хэлэлцүүлгээр гишүүдийн олонхийн санал авсан саналыг төсөлд тусган зохих өөрчлөлт оруулж, хууль тогтоомжийн техникийн шаардлагын дагуу нэр томъёог нь жигдлэх, зарим зүйл, заалтын дарааллыг өөрчлөх зэргээр зохих найруулгыг хийлээ. Тухайлбал, төслийн З дугаар зүйлийн З дахь хэсгийн 35.8-ын “24 сарын” гэснийг “36 сарын” гэж өөрчлөн, төслийн 5 дугаар зүйлээс “Захиргааны зөрчлийн хэрэг бүртгэх ажиллагаанд тавих прокурорын хяналт” гэсэн 11 дүгээр зүйлийг хүчингүй болгосныг хаслаа.

Эрхэм гишүүд ээ, 

Прокурорын байгууллагын тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: Шаравдорж гишүүнд баярлалаа. Одоо уг хуулийн, Байнгын хорооны танилцуулгатай холбогдуулан асуулт асуух гишүүд асуултаа асууя.

Н.Батбаяр гишүүн асуултаа асууя.

Н.Батбаяр: Энэ дээр хоёр янзын асуулт байна. 36.1.2 дээр төрийн өндөр албан тушаалтны зэрэг зиндаандаа тохирсон цалин, зайлшгүй шаардлагатай бусад хангамж авах буюу эдлэх гэсэн байна. За цалин ч ойлгомжтой, зайлшгүй шаардлагатай бусад хангамж авах буюу эдлэх гэдгийг юу гэж ойлгох вэ. Хаанаас хэн тогтоох вэ, хэзээнээс эхлэх юм бэ.

Хоёрдугаар асуудал нь тэр Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай гэж хууль гаргаж байгаа юм байна 2 заалттай. Тэрэн дотор болохоор Прокурорын байгууллагын ажилтнуудыг тэтгэвэрт гарахад нь албан тушаалын 36 сарын цалинтай тэмцэх хэмжээний нэг удаагийн буцалтгүй тусламж олгоно гэсэн байна. Энийг дэмжиж байна. Гэхдээ хэрэгжүүлэх хугацааг нь өнөөдөр баталж байгаа хуулийг 2002 оны 9 дүгээр сарын 1-нээс буюу 5 жил ухрааж мөрдөх гэж байгаа нь ямар учиртай юм бэ. Энэ чинь цаашдаа шинэ жижиг тогтох нь байна шүү дээ. Нэг хууль баталдаг тэрийгээ 5 жил ухрааж мөрддөг, яагаад 4 байгаагүй юм бэ, яагаад 6 байгаагүй юм бэ. Та бүхэн сайн санаж байгаа. Өнгөрсөн 7 хоногт багш нарын 5 жилийн тэтгэмжийг олгох асуудал гарахад эмч нар багцсан тийм биз дээ. Зөв л байх л даа мэдээж. Нэгэнд нь өгчихөөд нөгөөдөхөд нь адилхан өгөх ёстой шүү дээ. Тэгвэл хууль хяналтынханд 5 жил ухрааж ингэж өгч байгаа бол бүх салбарынханд ингэж ухрааж өгөх үү тэтгэврийг. Энийг юу гэж үзэж байгаа вэ. Баярлалаа.

Д.Лүндээжанцан: Шаравдорж гишүүн, Мөнх-Оргил дарга нар хариулна. Энэ чинь Байнгын хорооны танилцуулгаас асууж байгаа шүү дээ. Би жишээ нь 2002 оноос тэтгэвэрт гарсан хүн хэд байна вэ гээд нэмээд, ер нь жишигтэй холбоотой. Өмнөх нь яах вэ энэ бол танилцуулга учраас хэлэлцэх эсэхийн үеийн зарим асуултууд явж байх шиг байна шүү. Шаравдорж гишүүн хариулъя.

Ц.Шаравдорж: Би сүүлчийн асуултанд нь хариулж л байя. 36 сарын цалинтай тэнцэх хэмжээний нэг удаагийн буцалтгүй тусламж олгох заалтыг хэрэгжүүлэхдээ 2002 оны 9 дүгээр сарын 1-ний өдрөөс хойш тэтгэвэр тогтоолгосон этгээдэд хамааруулан тооцохоор ийм хуулийг гаргах нь зүйтэй гэж Байнгын хороон дээр ярьсан юм. Хоёр, гурван үндэслэл байгаа юм.

Өнөөдрийн байдлаар, жишээ нь шүүхийн шүүгч тэтгэвэрт гарахад албан тушаалынх нь 36 сарын цалинтай тэмцэх хэмжээний энэ тэтгэврийг 2002 оноос бид олгоод байгаа л даа. Шүүх, засаглалын ийм ажил зиндааны байгууллагад бид олгоогүй явсаар байгаа нь бидний төрийн буруу юм. Ийм учраас шүүх авч байсан тэр 2002 оны 9 сараас нь адилтгаад өгчихье гэсэн ийм бодолтой байгаа юм. Одоогийн байдлаар прокуророос тэтгэвэрт гарсан нэг 18 хүн байгаа байхгүй юү. Энэ бол нэг их учиргүй олон хүний асуудал биш, ийм учраас энэ мөнгийг нь өгчихөд бүрэн боломжтой юм гэж үзэж байгаа юм. 

Ер нь бид шүүх, прокурорын асуудлыг шийдвэрлэж байхтай зэрэгцэж адил байдлаа шийдэж явахгүй бол зарим нь үлдчихээд, зарим нь аваад явдаг тийм адил биш байдал харагдаад байгаа учраас энэ хуулиар бид нар залруулга хийж байгаа юм.

Д.Лүндээжанцан: Ерөнхий прокурорын зайлшгүй хангамжийг.

Мөнх-Оргил дарга.

Ц.Мөнх-Оргил:  Зайлшгүй шаардлагатай бусад хангамж гэдэгт гол нь эмнэлгийг л ойлгоод байгаа юм. 2 дугаар эмнэлэгт үзүүлэх эрхээ авдаг. Ерөөсөө л нэг тиймэрхүү. Шүүхийн хуулинд энэ үг, үсгээрээ орчихсон юм. Зайлшгүй шаардлагатай бусад хангамж авах гээд тэрийг нь дагуулж оруулж байгаа юм. Тэгээд тодруулахаар хоёрдугаар эмнэлгийн эрх л байгаа юм. Өөр нэг их юм байхгүй.

Д.Лүндээжанцан: Н.Батбаяр гишүүн нэмэлт нэг минутаа тодруул.

Н.Батбаяр: Тэгэхээр ингэж хэлж байна л даа. 2002 оноос буцаан хуулийг 5 жилээр ухрааж буцаан хийлгэх гэж байна шүү дээ. Тэрийгээ тайлбарлахдаа 18-хан хүн байдаг юм нэгдүгээрт, хоёрдугаарт гэх юм бол шүүхийнхэн 2002 оноос тэгээд аваад эхэлчихсэн юмаа гэж. Тухайн үедээ хууль гаргахдаа шүүх дээр хууль гаргаад, прокурор дээр гаргаагүй байх юм бол тухайн үеийн хууль шийдэх асуудлаа. Хүний тоо олон, цөөндөө асуудал бишээ. Одоо ингээд нэг салбар дээр тэтгэврийн хэмжээ тогтоогоод тэрийгээ 5 жилээр ухрааж мөрдөх юм бол бүх салбар дээр адилхан мөрдөхөөс өөр аргагүй болно.

Тэгэхээр төрийн бүх байгууллагын хүмүүс 36 сарын цалинтайгаа тэнцэх тэтгэврийг буцааж 5 жилээр ухрааж авдаг ийм жишиг тогтно. Энэ бол нэлээд том мөнгөний асуудал болж ирнэ нэг.

Үүний дараагаар 5 жилээр өгөхөөр нь тэгвэл яагаад 5 байгаа юм бэ, 6 яагаад болдоггүй юм бэ, 7 яагаад байж болдоггүй юм бэ гэдэг асуудал гарч ирнэ. Тэр улсууд Цэцэд хандана. Ямар хүнд нь хууль эргэж үйлчилдэг юм бэ, ямар хүнд нь хууль эргэж үйлчилдэггүй юм бэ гэсэн асуудал үүснэ.

Д.Лүндээжанцан:   Дууссан нэг минут.

Тэрийг нь дэгэнд заагаагүй, 4 хүртэл минут асууна, дараа нь нэмэлт минут. Ер нь таны санал бол ойлгогдсон шүү дээ.

Н.Батбаяр: Одоо дуусгаадахъя. Наадах чинь зарчмын асуудал.

Д.Лүндээжанцан: Зарчмын асуудлуудаа та нэлээд сайн ярьчихсан шүү дээ нэг минутдаа багтаагаад. Яг дэгээрээ явахгүй бол хоёрын хооронд юман дээр. Одоо Мөнхтуяа гишүүн асууна.

Н.Батбаяр: Үгүй ээ боль л доо. Ганцхан минут асуусан. Та ингэж болохгүй шүү дээ.

Д.Лүндээжанцан: Үгүй ээ болохгүй гэж одоо Дэгийн хуулийг өөрчлөх комисс ингээд гараад явж байна. Энэн дээр л их сайхан яах хэрэгтэй.

Н.Батбаяр:  Та хуулийг дандаа буруу гаргахын тулд ингэж байна.

Д.Лүндээжанцан: Үгүй ээ буруу гаргахын тулд ингэж байгаа юм ер байхгүй, одоо эцсийн хэлэлцүүлэг учраас батлах уу, үгүй юү гэж хураана, энэ прокурорын байгууллагын тухай хууль, нэмэлт өөрчлөлт оруулах тухай хуулийг дагаж мөрдөх журмын хууль батлагдвал энийг дэмжиж байгаа хэрэг. Батлагдахгүй бол энийг хуучнаараа явна гэсэн үг, хууль батлагдсанаараа.

Н.Батбаяр: Би асуултаа тавьсан, миний асуултанд дутуу хариулсан. 

Д.Лүндээжанцан: Н.Батбаяр гишүүн.

Н.Батбаяр: Наад асуудал чинь өнөөдөр зөвхөн прокурор дээр гарч ирээд дараа нь Монгол Улсын улс ард аж ахуйн бүх салбар дээр очно. Тэгэхээр өнөөдөр хэрвээ бид нар 5 жил ухрааж тэтгэлэг олгодог болох юм бол монголын бүх тэтгэвэр авагчдад энэ хамаардаг зүйл болно шүү. Энийгээ ойлгох хэрэгтэй байна. Сангийн сайдаас нэг юм асуумаар байна. Нийгмийн хамгааллын сайдаас асуумаар байна, байхгүй байна. Энэ бол зарчмын асуудал. Таны тайлбарлаж байгаа 18 хүний асуудал бишээ.

Хоёрдугаарт тэр тусгай хангамж гэсэн үг орчихсон юм байна шүү дээ. Тэрийг эмнэлэг гэж хэлж байна. Тэгвэл эмнэлэг гэдгийг нь томъёолоод оруулчих л даа. Тэгэхгүй бол дараа нь энийг чинь юу гэж тайлбарлаж болно шүү дээ. Би зарчмын ямар саналтай байгаа вэ гэхээр шүүх, проукурорынхны цалинг нэмэх ёстой гэж үзэж байгаа. Тэтгэвэрт гарсан хойно нь дэмждэг биш, одоо ажиллаж байгаа улсуудынхаа цалин, хангамжийг нэмэгдүүлэх ёстой.

Төсвийн хэлэлцүүлгийн үед би шүүх, прокурорынхны цалинг 2 дахин нэмэгдүүлье, хариуцлагыг нэмэгдүүлье гэхэд санал дэмжигдээгүй. Тэгэхээр сонин юм болоод байна л даа. Ажиллаж байгаа үед нь цалинг нь нэмдэггүй, ажлаас гарчихсан хойно нь та миний юмыг яасан гэж үзэж байгаа юм бэ, тэтгэлгийг нэмж өгдөг энэ зарчим буруу. Ажиллаж байгаа улсуудынхаа цалинг нэмэх ёстой, тусгай хангамж гэдэг үгнээсээ илүүтэйгээр цалинг нь нэмээд өгчих. Ингэж шийдэх ёстой байхгүй юү даа. Тэгэхээр шийдэх арга чинь буруу болчихоод байна. Энэнтэй та санал нийлж байна уу гэж асуух гээд байна Мөнх-Оргил даргаа. Би таныг шүүх, прокурорын цалинг нэмэхийн төлөө гэж боддог. Та бас цалин нэмэхийн төлөө биш тэтгэвэр нэмэхийн төлөө болж хувирчихаад байна шүү дээ.

Ц.Мөнх-Оргил: Байнгын хороон дээр ажлын хэсэг гаргаад хууль хяналтын байгууллагынхны цалин, нийгмийн хангамжийг бололцоогоороо шийдвэрлэе гэсэн саналыг оруулж байгаа. Тэр нь Төсвийн байнгын хороогоор дараа жил 8 оны төсвөөр батлагдах уу, үгүй юү бүү мэд. Энэ 36 сарын цалинтай тэнцэх хэмжээний нэг удаагийн тусламжийн хувьд прокурорын, 18 прокурорын асуудлыг нэг удаагийн арга хэмжээг нь УИХ-ын дагаж мөрдөх журмын тухай хуулиар шийдвэрлэснээр бусад тэтгэвэрт гарч байгаа бүх төрлийн албан хаагчид, хууль хяналтынхан 5 жилээр хойшоо ухраагаад байх асуудал гарахгүй. Тийм асуудал гарах юм бол шийдвэрлэх эрх нь та бидэнд Их Хуралд байж байгаа шүү дээ.

Яагаад энэ прокуроруудын хувьд бас нэг удаагийн арга хэмжээ авах шаардлагатай болчихоод байгаа юм бэ гэхээр яг адилхан ажил хийж байгаа шүүгч нар нь 2002 оноос 36 сараар аваад явчихсан, прокурорууд нь 24 сараараа үлдчихсэн, тэр хүмүүсийнх нь тоо хэдхэн байгаа учраас нэг ийм нэг удаагийн арга хэмжээ авъя гэсэн санал байгаа юм.

Цалин нэмэхгүйгээр явж байгаад тэтгэвэрт гарахад нь ихээхэн хэмжээний мөнгө өгч байгаа нь буруу гэсэн асуудал та яриад байна л даа. Ер нь бол тэтгэвэрт гарахад нь цаашдынх нь амьдралд нь, аж амьдралаа аваад явахад нь нэг удаагийн буцалтгүй тусламж олгодог практик тогтоод удаж байгаа юм. Энэ нь ч өөрөө бас зарим талаараа зөв үр нөлөөтэй байгаа юм. Тэр тэтгэмж авдаг, тэрүүгээрээ аж амьдралаа жаахан ч гэсэн тэтгэвэртээ гараад зохицуулдаг, тэрийгээ авахын төлөө бас ч гэж чамгүй зүтгэж ажилладаг ийм тогтолцоотой болчихоод байгаа шүү дээ. Тэгээд энүүгээр нь батлаад явахад би болохгүй юм байхгүй, буруу жишиг тогтохгүй л гэж бодож байна.

Д.Лүндээжанцан: Мөнхтуяа гишүүн асуултаа асууя.

Б.Мөнхтуяа: Би ганцхан зүйл асуух гэсэн юмаа. Саяын Батбаяр гишүүний асуултын үргэлжлэл гэх үү дээ. 2002 онд тэтгэвэрт гарсан прокурорын 36 сарын цалинг олгохдоо 2002 онд авч байсан цалингийнх нь хэмжээгээр олгох юмуу, эсвэл өнөөдөр хууль батлагдаж байгаа 2007 оны цалингийн түвшингээр олгох юмуу гэсэн асуулт байна.

Д.Лүндээжанцан:  Хариулъя Мөнх-Оргил гишүүн.

Ц.Мөнх-Оргил: Яг тухайн үедээ авч байсан цалингаар нь тооцож олгох юм.

Б.Мөнхтуяа: Баярлалаа.

Д.Лүндээжанцан: Ингээд Байнгын хорооны танилцуулгатай холбогдуулан асуулт асуух гишүүд асуултаа асууж дууслаа. Одоо эцсийн хэлэлцүүлэг учраас санал хураалт явуулна. 

Санал хэлж болохгүй. Яагаад вэ гэвэл хэлэлцэх эсэх дээр ярих байсан, Хууль зүйн байнгын хороон дээр ярих байсан, дараа нь анхдугаар хэлэлцүүлэг дээр ярих байсан, одоо бол эцсийн хэлэлцүүлэг байгаа юм.

Байнгын хорооны саналаар Прокурорын байгууллагын тухай хуульд нэмэлт, өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтад 45 гишүүн оролцож, 26 гишүүн зөвшөөрч, 19 гишүүн татгалзаж, 57.8 хувийн саналаар Прокурорын байгууллагын тухай хуульд нэмэлт, өөрчлөлт оруулах тухай хуулийг баталлаа.

Одоо Прокурорын байгууллагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг бүхэлд нь баталъя гэсэн санал хураалт явуулъя.

 Санал хураалтад 46 гишүүн оролцож, зөвшөөрсөн 30, татгалзсан 16, 65.2 хувийн саналаар уг хууль батлагдлаа.

Дараагийн хэлэлцэх асуудалдаа оръё. Ажлын хэсгийнхэнд баярлалаа.

Хоёр. Шүүх байгуулах тухай хуульд өөрчлөлт оруулах тухай хуулийн төслийн /анхны хэлэлцүүлэг/

Шүүх байгуулах тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя. Уг хуулийн төслийн талаар Хууль зүйн байнгын хорооны санал, дүгнэлтийг сонсъё.

Санал, дүгнэлтийг УИХ-ын гишүүн Батхуяг танилцуулна. Батхуяг гишүүнийг индэрт урьж байна.

Ж.Батхуяг: УИХ-ын дарга, эрхэм гишүүд ээ,

Шүүх байгуулах тухай хуульд өөрчлөлт оруулах тухай хуулийн төслийг хэлэлцэх эсэх асуудлыг Улсын Их Хурал 2007 оны 8 дугаар сарын 3-ны өдрийн хуралдаанаараа хэлэлцээд анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Уг асуудлыг Хууль зүйн байнгын хороо 2007 оны 8 дугаар сарын 7-ны өдрийн хуралдаанаараа хэлэлцлээ.

Шүүхийн ажлын ачааллыг жигдлэх, шүүхийг иргэдэд ойртуулж, хүндрэл, чирэгдлийг багасгах, зардал хэмнэх зорилгоор Завхан аймгийн Баянтэс, Тэс, Асгат, Баянхайрхан, Түдэвтэй, Идэр сумдын шүүхийн нутаг дэвсгэрийн харьяаллыг өөрчлөх асуудлыг хуралдаанд оролцсон гишүүд санал нэгтэй дэмжсэн болно.

Уг хуулийн төслийн анхны хэлэлцүүлгийн үеэр хураалгах зарчмын зөрүүтэй саналын томъёолол гараагүй бөгөөд төслийг анхны хэлэлцүүлгээр батлах горимын саналыг хуралдаанд оролцсон гишүүд санал нэгтэйгээр дэмжин УИХ-ын нэгдсэн хуралдаанд оруулж байна. 

УИХ-ын эрхэм гишүүд ээ,

Шүүх байгуулах тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Д.Лүндээжанцан: Батхуяг гишүүнд баярлалаа.

Байнгын хорооны санал, дүгнэлттэй холбогдуулан асуулт асуух гишүүд асуултаа асууя.

Хэлэлцэх, эсэхийн үед манай Санжмятав гишүүн, Содномцэрэн гишүүн нар бол нэлээд асуултаа асуусан.

Нямжавын Батбаяр гишүүн асуултаа асууя.

Н.Батбаяр: Оруулж ирж байгаа асуудлыг дэмжиж байна. Энэ асуудлыг оруулж ирж байгаатай холбогдуулаад асуулт байна л даа. Шүүх, прокурорын ажилтнуудын цалинг бусад төсвийн албан хаагчдынхаас 2 дахин өсгөж олгодог болъё гэсэн тогтолцоонд оръё гэсэн саналыг хаана, хэн гацаагаад байгаа юм бэ. Засгийн газар яагаад дэмжихгүй байгаа юм бэ гэдэг асуултыг би асуумаар байна.

Яагаад вэ гэвэл энийг ноднин 2006 оны намар, 2007 оны төсвийг хэлэлцэж байх үед энэ асуудлыг бид нар оруулсан юм. Шүүх, прокурорын ажилтнуудын цалинг бүхэлд нь хоёр дахин нэмье гэж, хариуцлагыг нь 2 дахин нэмэгдүүлж өгье гэж. Яагаад гэвэл хуулиар иргэн болгон шүүхийн өмнө тэгш эрхтэй гэж хэлдэг, эцсийн шийдвэр алив маргаантай асуудал шүүх дээр гарах ёстой. Шүүх дээр үнэн зөв асуудал шийдэгдэж байх юм бол нийгэм зөв болно. Харамсалтай нь тэр болгон тэгж чадахгүй байгаатай холбогдуулаад шүүгчдийн бие даасан байдлыг хангах зорилгоор шүүгчдийн цалин, хөлсийг нэмэгдүүлье, орон сууцны асуудлыг шийдье гэдэг асуудлыг оруулсан юм.

Харамсалтай нь тэр үед зөвшөөрөөгүй, Засгийн газар дэмжээгүй, МАХН-ын бүлгийнхэн  дэмжээгүй. Тэгэхдээ юу гэж тогтсон бэ гэхээр 2007 оны 7 дугаар сарын 1-нээс шийдье, төсвийн тодотголын үеэр шийдье гэж ноднин тохирсон юм. Энэ жил сая дахиад энэ асуудлыг ярихад дахиад дэмжээгүй.

Шүүх, прокурорын ажилтны цалинг нэмэгдэхийг яагаад эсэргүүцээд байгаа юм бэ. Цалинг нь нэмэхгүй мөртлөө тэтгэвэрт гарахад нь хэдэн төгрөг өгье гэдэг бодлого чинь ямар учиртай юм бэ Мөнх-Оргил гишүүнээ.

Д.Лүндээжанцан: Хууль зүйн байнгын хорооны дарга. Энэ чинь Сангийн сайд, Нийгмийн хамгаалал, хөдөлмөрийн сайд нар хариулах л ёстой байх. Энэ чинь одоо ингээд шийднэ гээ биз дээ.

Мөнх-Оргил гишүүн.

Ц.Мөнх-Оргил: Энэ чинь одоо шүүх байгуулах асуудалтай ямар холбоотой юм бэ Лүндээ даргаа.

Н.Батбаяр: Асуултаа асууж байна.

Ц.Мөнх-Оргил: Бид нар Байнгын хорооноос оруулж ирсэн асуудал чинь Завхан аймгийн сум дундын хоёр шүүхийн харьяаллыг өөрчлөх гээд байна шүү дээ. Та өмнөх асуудлаасаа салаагүй яваад байх юм нэгдүгээрт. Хоёрдугаарт тэр төсвийн тодотголын ажлын хэсэгт та голлоо биз дээ. Тэгээд Төсвийн тодотголын ажлын хэсэг дээр голлож байхдаа тэр асуудлаа оруулаад батлуулчихгүй яасан юм бэ. Манай Байнгын хорооны санал орсон. Манай Байнгын хорооны санал ороод шүүх, прокурорын цалингийн асуудлыг тусгасан байгаа. 250 кобоны асуудал орсон. Бүгд тодотголын ажлын хэсэг дээр унасан шүү. Тэрэнд та гол үүрэг гүйцэтгээд байсан гэж би ойлгоод байгаа юм. 
Н.Батбаяр: Танай нам МАХН, МАХН-ын дарга Энхболдоор тэргүүлсэн Засгийн газар шүүх, прокурорын цалинг нэмэгдүүлэхийн эсрэг байгаа. Энийгээ юу гэж тайлбарлах юм бэ гэж би асуугаад байна.

Д.Лүндээжанцан: Одоо энэ танхим дотор Завхан аймагт шүүх байгуулах тухай нэгдүгээрт ярьж байна. Хоёрдугаарт хурлын танхим дотор шүүх, прокурорын цалинг дэмжих ч нэг хэсэг, дэмжихгүй нэг хэсэг байгаа ийм ойлголт төрүүлж болохгүй. 10 дугаар сард сая буцаагаад авлаа төсөл санаачлагч. Бодвол нөгөө төрийн өндөр албан тушаалтны цалин чинь 2 дахин нэмэгдэж орж ирсэн тиймүү. Тэрэнтэйгээ адилхан ярих гээд татаад авсан гэж би ойлгож байгаа шүү дээ. Ийм учраас энэ намар яригдах асуудал байхаа гэж.

Н.Батбаяр: Лүндээжанцан гишүүнээ, би нэгдүгээрт таниас асуугаагүй, би Мөнх-Оргилоос асуулаа. Засгийн газраас асууж байна, Засгийн газрыг төлөөлж байгаа хүн энд байна уу, үгүй юү. Эцсийн эцэст шүүхийн асуудлыг шийдэх гэж байгаа бол энэ улсуудынхаа. 

Оноо очеков авах гэж байгаа юм бишээ. Би энийг өнөөдөр ярьж байгаа юм биш, ноднингоос яриад болохгүй байна. Болохгүй байгаа учраас Их Хурлын танхимд ярихаас өөр аргагүй болж байна.

Ноён Нямдоржоо та Хууль зүйн сайд байсан хүн, би гайхаад байгаа байхгүй юү. Өнөөдөр энэ шүүх, прокурорт ажиллаж байгаа хүмүүсийн цалинг нэмэхийн эсэргүүцээд, тэтгэвэрт гарчихсан хойно нь тэтгэмж өгч байгаа нь ямар бодлого юм бэ гэж асуугаад байн шүү дээ. Үгээ та нараар хаалгахгүй. Их Хурлын гишүүн адилхан эрхтэй.

Д.Лүндээжанцан: Өөр асуулттай гишүүд байна уу, ингээд асуудлыг тасаллаа, дууслаа.

Энэ чинь анхны хэлэлцүүлэг байгаа юм.

Байнгын хорооноос хуулийн төсөлд зарчмын зөрүүтэй санал гаргаагүй, хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя.

Санал хураалтад 43 гишүүн оролцож, зөвшөөрсөн 36, татгалзсан 7, 83.7 хувийн саналаар горимын санал дэмжигдэж байна.

Горимын санал дэмжигдсэн учраас анхны хэлэлцүүлгээр батлах горимын санал дэмжигдлээ. Иймд шүүх байгуулах тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтад 44 гишүүн оролцож, зөвшөөрсөн 38, татгалзсан 6, 86.4 хувийн саналаар хууль батлагдлаа. Ажлын хэсэгт баярлалаа.

Дараагийн хэлэлцэх асуудалдаа оръё. 

Гурав. Татварын багц хуулийг хэрэгжүүлэх тухай хуулийн төсөл /хэлэлцэх эсэх/

Татварын багц хуулийг хэрэгжүүлэх тухай хуулийн төслийг хэлэлцье. 

Хууль санаачлагчийн илтгэлийг УИХ-ын гишүүн Баярсайхан хийнэ. Баярсайхан гишүүнийг индэрт урьж байна.

Ц.Баярсайхан: УИХ-ын дарга, эрхэм гишүүд ээ,

Татварын багц хуулийг УИХ-аас шинэчлэн баталсан бөгөөд хувийн хэвшлийг дэмжихэд чиглэсэн татварын шинэ орчин бүрдэж байгаатай холбогдуулан татварын хууль тогтоомж зөрчсөн иргэн, хуулийн этгээдэд төрөөс нэг удаа боломж олгон сайн дураараа татвар төлөгчийг бүрдүүлж орлогоо нэмэгдүүлсэн иргэдэд төрөөс дэмжиж татварын шинэчлэлийн үр өгөөжийг хүн бүрт хүртэх боломжийг нээж өгөх нь зүйтэй гэж үзэж хуулийн төслийг өргөн мэдүүлсэн юм.

Албан бус хэвшилд бизнес эрхэлдэг, түүнчлэн татварын орлогоо нууж ирсэн иргэдэд боломж болгож эдгээр үйл ажиллагааг нь ил тод болгосноор нуугдмал хөрөнгийг эдийн засгийн хууль ёсны эргэлтэд оруулах, ингэснээрээ Монгол Улсын эдийн засаг үйлдвэрлэлийн салбарын өсөлтийг хангахад дэмжлэг үзүүлэх, дотоодын хөрөнгө оруулалтыг нэмэгдүүлэх, албан бус хөдөлмөр эрхлэлтийг албан ёсны болгох, татварын баазыг нэмэгдүүлэх, иргэдийн гар дээрх хөрөнгийг эдийн засгийн эргэлтэд оруулах таатай нөхцөл бүрдэнэ гэж үзэж байна.

УИХ-ын 2005 оны 26 дугаар тогтоолоор батлагдсан Монгол улсын хууль тогтоомжийг 2008 он  хүртэл боловсронгуй болгох үндсэн чиглэлийн 34-т татварын өршөөлийн асуудлыг шийдүүлэхээр заасныг үндэслэн УИХ-ын гишүүн Бакей, Авдай, Нямсүрэн нарын хамт Татварын багц хуулийг хэрэгжүүлэх тухай хуулийн төслийг санаачлан өргөн мэдүүлсэн юм.

Энэхүү хуулийн төслийн үзэл санаа нь аж ахуйн нэгжийн үйл ажиллагаа эрхэлдэг боловч татварын байгууллагад бүртгэгдээгүй байгаа иргэд, түүнчлэн татвар ногдох орлогоо нууж татварын зөрчилтэй байгаа иргэдийг сайн дураараа татварын байгууллагууд энэ тухайгаа мэдүүлсэн нөхцөлд эдгээрийг хариуцлага болон татвараас чөлөөлөхөд оршиж байгаа юм.

Татварын багц хуулийг хэрэгжүүлэх тухай хуулийн хүчин төгөлдөр үйлчлэх хугацаанаас өмнө татварын хууль тогтоомжид заасны дагуу албан татвар төлөгчөөр бүртгүүлбэл зохих этгээд энэхүү хуульд заасан хугацаанд бүртгүүлээгүй боловч энэ хуулийн хүчин төгөлдөр болсон өдрөөс хойш 6 сарын дотор харьяа татварын албанд бүртгүүлсэн бол Нэмэгдсэн өртгийн болон Татварын тухай, Татвар ногдуулалт, төлөлтөд хяналт тавих, татвар хураах тухай, Захиргааны хариуцлагын тухай хуулиудад заасан хариуцлагаас өршөөн хэлтрүүлэхээр тусгасан юм.

Түүнчлэн татвар төлөхөөр бүртгүүлсэн иргэн, хуулийн этгээд ийнхүү бүртгүүлэхээс өмнө хугацаанд олсон орлогод нөхөн татвар, хүү торгууль ногдуулах тухай асуудлыг зохицуулсан болно.

Татвар төлөгчөөр бүртгүүлсэн үед тусгай нөхцөл, шаардлага тавигдахгүй бөгөөд татварын ерөнхий хууль, татвар ногдуулалт, төлөлтөд хяналт тавих, Татвар хураах тухай хуулийн тухай болон хуулийн төрлүүдийн … хуульд заасан ердийн журмын дагуу бүртгүүлнэ.ю
Үндэсний статистикийн газрын тооцоолсноор Монгол Улсын албан бус хэвшил нь ДНБ-ний 20 орчим хувьтай тэнцдэг гэсэн дүн гарсан бөгөөд хэрэв албан бус хэвшилд аж ахуй эрхэлдэг иргэд хуулиар хүлээсэн үүргээ сайн дураараа биелүүлж татвар төлөгчөөр бүртгүүлсэн нөхцөлд дээр дурдсан хэмжээний хөрөнгө, эдийн засгийн хууль ёсны эргэлтэд орох бололцоотой юм.

Татварын орчинг эрүүлжүүлэх, татвар дахь бизнес эрхлэгч нарт захиргааны болон тодорхой дарамтыг арилгах зорилгоор хуулийн төслийг өргөн мэдүүлж байна. Энэхүү хуулийн төслийг Засгийн газар хуралдаанаараа хэлэлцээд дэмжсэн бөгөөд хуулийн төслийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа. 

Д.Лүндээжанцан: Баярсайхан гишүүнд баярлалаа. Одоо илтгэлтэй холбогдуулан асуулт асуух, хууль санаачлагчийн илтгэлтэй холбогдуулан асуулт асуух гишүүд асуултаа асууя.

Р.Раш: Илтгэлийг сонслоо. Би тэр татварын баазаа өргөтгөе гэдэг саналтай санал нэг байна л даа. Тэгэхдээ татвараас зугатааж нийгмийн хувалз болж явдаг ийм үйл ажиллагааг төр өршөөнө гэдэг ер нь хэр зөв юм болоо шударга ёсонд. Өөр арга зам гэж байж болдоггүй юмуу. Энийг уг хуулийн төслийг оруулж ирсэн, тэр хууль санаачилсан хүмүүс бодолцсон уу, юу гэж ойлгох вэ.  Ерөөсөө нууж дараад байсан юмнуудыг ухаан нь одоо Монголын төр албан ёсоор толгойг нь илж дэмжиж байна гэж ойлгож болох уу.

Д.Лүндээжанцан: За товчхон асуучихлаа. Хууль санаачлагч Баярсайхан, Авдай, Бакей, Нямсүрэн нар хариуцлна. Бакей гишүүн алга байна. Баярсайхан гишүүн эхлээд хариулъя. Шаардлагатай бол бусад хууль санаачлагч хариул. Баярсайхан.

Ц.Баярсайхан: Хуулийн төслийг санаачилсан бусад гишүүд бас хариулт өгөх байх л даа. 

Ер нь албан татвараас зугатаж хууль биелүүлээгүй хүмүүсийн толгойг илж байгаа хэрэг бишээ. Ер нь татварын орчин шинээр бүрдүүлж, Монгол Улсад аж ахуй эрхэлж, бизнес эрхэлж орлого олж явж байгаа аж ахуйн нэгжүүдийг төрөөс тодорхой хэмжээнд бодлогоор дэмжих ёстой гэж үзэж байгаа. Өнөөдөр татварын орчин Монгол Улсад шинээр бүрэлдэн тогтож татварын таатай орчин бий боллоо. Үүнээс өмнө аль ч аж ахуйн нэгж, олонхи аж ахуйн нэгж хоёр баланстай, хоёр янзын тоотой явж ирсэн нь нууц биш. Энэ байдал арилахад энэ хууль эерэгээр нөлөөлнө гэж ойлгож байгаа юм.

Бусад бас энэ шилжилтийн үед явсан улс орнууд иймэрхүү хууль гаргаж хэрэгжүүлсэн практикийг бас харгалзаж үзсэн. Засгийн газарт бид албан ёсоор хуулийн төслөө өгч санал авсан. Засгийн газар энийг дэмжсэн.

Д.Лүндээжанцан: Раш гишүүн тодруулъя.

Р.Раш: Ер нь энэ хуулийн төслийг боловсруулахдаа хичнээн хэмжээний юм төсөвт нэмж орж ирэх юм байна гэж бодож тооцсон юм байна уу нэгдүгээрт нь.

Хоёрдугаарт энэ хууль гарснаар нийгэмд явж байсан юмнууд хэр эрүүл саруул, эвтэйхэн сайхан хүмүүжилтэй болох юм болоо.

Д.Лүндээжанцан: Баярсайхан гишүүн хариулъя.

Ц.Баярсайхан: Үндэсний статистикийн газрын тооцоолсноор албан бус хэвшил ДНБ-ний 20 орчим хувь байна гэж. Зарим тооцоон дээр 17,18 хувь гэж авдаг, гадаадын болоод Монгол Улсад ажиллаж байгаа зарим байгууллага бол танай энэ албан бус сектор чинь ерөнхийдөө 40 хүртэл хувьтай байна гэж. Дээр нь ДНБ-ний тооцоон дээр бас анхаарах юм бий. Цаашдаа бид нар энэ тооцоогоо нарийвчилж үзэх шаардлагатай.

Статистикийн газрын тооцоогоор бол энэ албан ёс хэвшил ДНБ-ний 20 орчим хувь гэдэг нь 460-аад тэрбум төгрөгийн ийм эргэлт явж байна гэж. Татварын албанаас 2005 онд 10000 хуулийн этгээд, 2000 иргэнд татварын хяналт шалгалт хийж 210 орчим тэрбум төгрөгийн зөрчил илрүүлсэн байгаа юм. Түүндээ 15.6 тэрбум төгрөгийн нөхөн татвар ногдуулснаас үзэхэд хэрвээ энэ өршөөлийн хуулийг хэрэгжүүлснээр албан ёс хэвшлээс 460-аад тэрбум төгрөг, татварын зөрчлөөс 210 орчим тэрбум төгрөг албан эдийн засагт орж ирэх ийм бололцоо байна гэж үзэж байгаа юм. Өөрөөр хэлбэл татварын бааз суурь өргөжиж байна, иргэд аж ахуй эрхэлнэ, орлогоо нуун дарагдуулахгүйгээр цаашид үйл ажиллагаа эрхлэх бололцоотой болно гэж үзэж байна.

Д.Лүндээжанцан: Адъяа гишүүн асуултаа асууя.

Г.Адъяа: Тэгэхээр энэ асуудал бол олон жилийн дундаас яригдаж байсан асуудал л даа. Татварын багц хуульд өөрчлөлт оруулах тухай асуудлууд яригдах үед бол энэ асуудлыг нэлээд болгоомжилсон байдлаар гаргаж ирдэг байсан л даа. Тэр үеийн төсөл санаачлагчдын хувьд одоо нийгэмд энэ талын сонирхол, тэгээд энийг дэмжих улс төрийн намууд гэдэг юмуу, хүчнүүдийн сэтгэл санаа нэг болсон гэдгийг цаг хугацааны хувьд энийг яаж тооцсон юм бэ.

2004 онд энэ татварын хуулиуд хэлэлцэх явцад энэ асуудлаар ярихад ихэнх улс төрчид нэлээд эмээдэг, болгоомжилдог байсан, нийгмийн уур амьсгал бол энэ асуудалд бэлтгэгдээгүй гэдэг ийм байр суурин дээр байсан л даа. Энэ үнэхээр хуулийн өмнө иргэд тэгш эрхтэй байх, хууль,  шүүхийн өмнө тэгш эрхтэй байх энэ зарчмыг нэг талаас нь харахад бас зөрчөөд байгаа ийм асуудал байгаа юм. Тэгэхээр энэ талаар цаг хугацааны хувьд яаж тооцсон юм бэ. Магадгүй Татварын багц хуулиудыг баталчихлаа. Татварын орчин зохих хэмжээгээр боломжтой боллоо, татварын хэмжээ бас бага боллоо. Тэгэхээр үүнтэй холбогдуулаад ер нь татвараа төлдөггүй улсуудыг нэг удаа өршөөе гэдэг ийм тал нь давамгайлж байна уу, үгүй юү гэдэг нэг асуулт байна.

Хоёрдугаарт үнэхээр энэ татвараас бултсан, нуугдуулсан, зувчуулсан, том татвар төлөгч биш гэхэд тэрний дараа орох категорит хамаарах татвар төлөгчид хэдий  хувь байгаа юм бэ. Би бол албан бус хэвшилд ажиллаж байгаа хүмүүсээр энэ асуудлыг халхалж болохгүй гэж үзээд байна.

Албан бус хэвшилд 120-оод мянган хүн ажиллаж байгаа гэсэн тооцоо бий л дээ. Тэгэхээр энэ татвараа нуусан хүмүүсийн ихэнх нь албан бус хэвшилд ажиллаж байгаа хүмүүс биш байгаа. Ногдуулсан татварын хэмжээгээрээ ч гэсэн энэ хэвшилд ажиллаж байгаа хүмүүс бол дийлэнх хувийг эзлэхгүй байгаа. Тийм учраас томоохон хэмжээний тийм компаниуд хэдэн хувийг эзэлж байгаа юм бэ, энийг холбогдох газруудаас нь тодруулсан уу. Тухайлбал ийм газруудын тоо болбол нэр, усыг хэлж өгөх үү. Энэ холбогдох байгууллагаар шалгагдаж байсан, одоо хэр нь хууль, шүүхийн байгууллагуудаар байгаа компаниуд, энэнээс нэрлэж өгөөч. Ийм компаниуд байгаа шүү дээ. Олон жил төлөөгүй, хэрэг нь мөрдөгдөж байгаа, наашаа, цаашаа болгоод зувчуулаад өнөөг хүргэсэн ийм компаниуд байгаа. Ийм компаниудыг лоббинд орж энэ хуулийн төслийг оруулж ирж байгаа юм биш биз дээ гэсэн энэ асуултанд тодруулж өгөөчээ.

Гуравдугаарт нь энэ өршөөл үзүүлэх асуудлыг шийдсэнээр аж ахуйн нэгж, байгууллагуудад боломж олгоё, ингэснээр татварын орчин эрүүлжээд явна гэдэг баталгаа нь юу байх юм бэ. Энэ хэрвээ батлагдахгүйгээр улсын төсөвт орж ирэх тэр нуугдмал татварын хэмжээ өнөөгийн та нөхдийн тооцоолсон хэмжээнд хүрэхгүй байвал хариуцлагыг хэн ярих вэ. Энийг тодруулж өгөөчээ.

Д.Лүндээжанцан: Хариулъя Баярсайхан гишүүн.
Ц.Баярсайхан: Татварын өршөөлийг нэг л удаа хэрэгжүүлэх ийм хуулийн зохицуулалт болж байгаа. Мэдээж том, жижиг аж ахуйн нэгжийн хувьд ялгаа байхгүй, өнөөдөр татвараа хуулийн дагуу шударгаар төлөөд явж байгаа олон аж ахуйн нэгж байгаа. Энэ хүмүүсийн хувьд ч гэсэн. Мөн татвараас тодорхой хэмжээгээр зугатаж татварын орчинд тохируулж зарим үед аж ахуйн нэгжээ томсгодог, зарим үед аж ахуйн нэгжээ задалдаг ийм байгууллагууд ч бас байгаа. Тийм учраас ер нь бүгд татварын өмнө, хуулийн өмнө тэгш хариуцлагаа хүлээе, өнөөдөр татварын шинэ орчин бий боллоо. Энүүнтэй нийцүүлээд бизнесийн орчинд бас нэг авлигал, хээл хахууль, аливаа дарам, шахалтаас хол, хуулийн дагуу чөлөөтэй бизнесээ эрхлэх ийм эрүүл, саруул орчин дутагдаж байна. Алийн болгон монголчууд бие биенээ  хардаж сэрдэж явах вэ, алийн болгон хуулийн өмнө янз бүрийн зөрчилтэй асуудлаасаа болж аж ахуйн эрхэлж чадахгүй, бүрэн төгс орлогоо мэдүүлж чадахгүй явж байх вэ.

Нөгөөтэйгүүр энэ парламентын үед энэ хуулийг батлах ёстой гэж үзэж байна. Өнөөгийн энэ парламентын бүрэлдэхүүн бол Монгол Улсад энэ хууль тогтоох үйл ажиллагаанд бол олон чухал зүйлийг хийлээ. Маш олон зүйлийг нийгмийн өмнө шийдэж чадсан гэж ингэж үзэж байгаа юм. Тийм учраас татварын шинэчлэлтэйгээ уялдуулаад энэ хуулийг гаргаж хэрэгжүүлэх нь нийгэмд илүү үр дүн авчирна гэж бодож байна.

Тодорхой аж ахуйн нэгжүүдийн янз бүрийн хуулийн шатан дахь тооцоо, юмнуудыг авч үзсэн. Эдгээрийг бид нар нарийн сайн мэдэхгүй юм. Тийм аж ахуйн нэгж байгууллагуудтай хууль санаачлагчид харьцаагүй, харин бизнесийн төрлийн төрийн бус байгууллага, холбоодын зарим удирдлагуудтай санал солилцож байсан, олон улсын байгууллагуудын хүмүүстэй уулзаж зөвлөлгөө авсан энэ дагуу л хуулийг боловсруулсан.

Дээр нь УИХ-аас баталсан 26 дугаар тогтоолоор бол энэ хууль тогтоомжийг 2008 он хүртэл боловсронгуй болгох чиглэлээр татварын өршөөлийн асуудлыг шийдэхээр тусгасан байсан. Энэ дагуу бид хуулийн төслийг боловсруулж Засгийн газарт хүргүүлсэн. Засгийн газар Парламентаас хууль санаачлах эрхийнхээ дагуу гишүүд санаачилбал дэмжиж байна гэсэн ийм санал өгсөн. Тэгээд бид энэ дагуу хуулийн төслийг өргөн барьсан.

Д.Лүндээжанцан: Би бас нэг юм тодруулчихъя.

Энэ шударгаар татвараа төлж ирсэн хүмүүс шударга ёс гэдэг асуудал тавих уу, тавигдахгүй юү. Тэрийг бодсон уу. Энийг бол хууль тогтоомжийн төлөвлөгөө баталж байх үед бол манай зарим гишүүд санал гаргаад, би сайн санаж байна тэгээд энд оруулсан хоёр, гурван жил боловсрууллаа. Энэ үндэслэлийг л нэлээд сайн гаргаж өгмөөр юм шиг байгаа юм.

Бид энэ хуулийн ач холбогдлыг маш сайн ойлгож байна. Харин өмнө нь татвараа төлөөд ирсэн хүмүүсийн тухай төлдөггүй нь ингээд завшчихлаа, бид төлөөд ирсэн ямар урамшуулал, хөнгөлөлт байх вэ гээд байвал ямар хариулт өгөх вэ. Тэрийг л сайн үндэслэлийг нь гаргаад өгөх хэрэгтэй юм шиг байгаа юм. Ингээд Баярсайхан гишүүн энэ дээр нэг хариулаач.

Баярсайхан гишүүн хариул, тэгээд Раднаа гишүүн асуултаа асуу.

Ц.Баярсайхан: Тэгэхээр татварын дарамтыг сая Их Хурлаас батлагдсан Татварын багц хуулиар нэлээд хэмжээнд бууруулж өгч байна шүү дээ. Энэ маань бүх татвар төлөгч нарт нь адилхан үйлчилж байна.

Өөрөөр хэлбэл ийм орчин бүрэлдэж тогтож байгаа нь нийт аж ахуйн бизнес эрхэлж байгаа хүмүүст бол хамгийн таатай орчин бүрдэж байна. Нөгөө талаасаа өршөөлийн хуулиар бол бас тодорхой хэмжээний дэмжлэг үзүүлэх, орлого нэмэгдүүлэх, эдийн засгийн эргэлтэд  орж чадахгүй байгаа хөрөнгийг эдийн засгийн эргэлтэд оруулах гээд энэ талын ач холбогдлыг нь бодож хуулийн төсөл өргөн барьж байгаа.

Д.Лүндээжанцан: Раднаа гишүүн асуултаа асууя.

Ч.Раднаа: Миний нэгдүгээр асуултыг Лүндээ дарга хөндчихлөө. Ер нь бол шударгаар олон жил татвараа төлж явж байсан татвар төлөгчдөд ямар урамшуулал байна. Одоо энэ чинь шударгаар татвараа төлж байсан улсуудыг төлөхийг нь болиулах нь байна шүү дээ. Одоо жишээлбэл Баярсайхан компанийн захирал татвараа 100 хувь, цаг ямагт төлөөд байсан, Раднаа төлөхгүй явж, луйвардаж явж байгаад өнөөдөр чөлөөлөгддөг, Баярсайхан чинь муухай санагдана шүү дээ. Аягүй бол үр хүүхдүүддээ миний хүүхдүүд битгий төлөөрэй. Луйварчин Раднаа төлөхгүй явж байгаад чөлөөлөгдчихлөө. Аав нь хүүхдүүдээ шударгаар төл гэсээр байгаад ингээд ийм юманд орчихлоо. Битгий төл, боль гэх нь байна шүү дээ. Шударгаар төлж байсан улсуудад ямар урамшуулал байгаа юм бэ. Тэр луйвардаж байсан улсуудад нь болохоор урамшил аваад гараад өгдөг, ял ч үгүй, зэм ч үгүй, татвар ч үгүй ингээд яваад өгдөг.

Хэрэв татвар үүссэн бол төсвийн мөнгө болох ёстой, тэгээд тэр мөнгийг өгөхгүй явж байгаад алга болгочихдог ийм нөхдүүдийн хувьд бол хэцүү юм байна. Шударгаар татвар төлж байсан улсууд төлөх сонирхолгүй болно гэж би энэ хуулийг гарахаар гэж би бодож байна энэ зөв үү. Ямар урамшил байгаа юм бэ.

Хоёрдугаарт  энэ хуулийн нэрийн хувьд Татварын багц хуулийг хэрэгжүүлэх тухай хууль гэдэг ийм сайхан нэр энэнд таарахгүй. Наад агуулгатай чинь хуулийн чинь нэр зөрж байна. Татвараас зугатаасан луйварчдыг өршөөх тухай хууль гэж нэрлэ. Ийм хачин юм хийж байхаа боливол яасан юм бэ.

Гуравдугаар асуулт. Ийм юм байгаа юм бол барьж аваад татварыг нь авчихгүй яасан юм бэ. Үнэхээр тэгээд нуугаад яваад байсан улсууд байгаад байгаа юм бол. Энэ бол жижиг татвар төлөгчид хамаарахгүй, бууз, хуушуур зарж байгаа, бохь зарж байгаа, тамхи зарж байгаа улсуудад эд нар ерөөсөө хамаарахгүй. Тэд нар хөөрхий минь юугаа бүртгүүлэх юм бэ. Хуушуур зарж байгаа улсууд юугаа бүртгүүлэх юм бэ, бүртгүүлж энэнээс чөлөөлөгдөх юм ерөөсөө байхгүй.

Өшөө тухай бүр нь орлогыг нь тодорхойлох боломжгүй татвар төлөгчдийн хувьд тодорхой хэмжээгээр сар бүр юмаа төлчихөөд байгаа. Тэгэхээр жижиг татвар төлөгчдийн хувьд энэ хууль ямар ч нөлөө байхгүй. Томоохон зуларч явсан том аваргуудын хувьд байдаг юм бол, тэд нарыг мэдээд байгаа юм бол барьж өгөөд мөнгийг нь төл гэхгүй яасан юм бэ.


Эцэст нь хэлэхэд тэгш хариуцлага хүлээнэ л гээд байгаа юм энэ байхгүй болчихлоо шүү дээ. Шударга улсууд нь хохироод, луйвардаж явсан улсууд нь өршөөгдөөд байж энэ таарахгүйээ. Энийгээ татаад авчихвал яасан юм бэ Баярсайхан гишүүнээ.


Ц.Баярсайхан: Хуулийн төслийг Авдай гишүүн, Нямсүрэн гишүүн, Бакей, бид дөрөв өргөн барьсан. 


Энд одоо луйварчдын төлөө гэдэг юмуу, хууль гэж үзэхгүй байгаа хүмүүсийн төлөө хийж байгаа юм байхгүй. Ер нь нийгмийн шударга, шударга бус гэж ангилдгаа болих хэрэгтэй шүү дээ. Бүгдээрээ л шударгаар татвар төлдөг тэр орчныг л бүрдүүлэхийн төлөө төр харах ёстой. Яагаад энэ хүн татвараас зайлсхийв, яагаад төлж чадахгүй байна вэ гэдгийг нарийн ухаад үзэх юм бол таны хэлээд байгаа тэр жижиг бизнесүүд чинь эргэлтийн хөрөнгө нь хүрч чадахгүй байна, бизнесийнх нь цикль нь энэ татварынхаа орчинтойгоо уялдаж чадахгүй байна. Ихэнх үйлдвэрлэлүүд улирлын шинж чанартай явагдаад ирэхээр гарцаа байхгүй татварын өрөнд ордог. Тэгээд та бүхний санаачилж байгаа зарим хуулин дээр чинь хүү, торгууль гээд ногдуулдаг. Торгуулийн зарим арга хэмжээ чинь юун татвараасаа илүү даваад явчихсан иймэрхүү тохиолдлууд зөндөө л гарч байгаа шүү дээ.

Тэгээд энэ бүхнийг хараад суугаад байвал болно шүү дээ. Тэрнээс бус шударга бус хүмүүсийг өмгөөлөх гэж ийм хууль санаачилсан гэж үзэж байгаа бол та энэ хуулин дээр өөрийнхөө саналын томъёоллуудаа хийгээд санал хураалгаад явах бололцоотой, эсвэл дэмжихгүй гэвэл эсрэг саналаа л өгөөд явах хэрэгтэй байх л гэж бодож байна.

Ер нь бол улс төрийн хувьд ч тэр, аж ахуй, бизнес эрхлэгчдийн хувьд ч тэр ер нь жаахан цэвэр, тунгалаг юмруугаа л явцгаах хэрэгтэй байна шүү дээ. Энэний тулд иргэддээ бид нар, бизнес эрхлэгчид дээрээ боломж олгож өгөх ёстой /10.55-11.55 цаг, В.Оюун/.
Д.Лүндээжанцан: Сүхбаатар гишүүн асуултаа асууя.

Ц.Сүхбаатар:  -Баярлалаа. Энэ татварын өршөөлийн тухай асуудлыг нэлээн нухацтай ярих асуудал байх л даа. Тэгэхдээ энэ бас Монголд шинээр тулгамдсан, шинээр шийдэх гэж байгаа асуудлын нэг байх шүү. Тэр утгаараа шилжилтийн үе шатандаа явж байгаа гэдэг юм уу? буурай хөгжилтэй орнууд, хөгжиж байгаа орнуудын туршлага ямархуу байдаг юм бол, ямар цаг үе нөхцөлд, хөгжлийн ямар түвшинд энэ татварын өршөөлийн асуудлыг авч үздэг юм бол. Нөгөө талаар энэ албан ба албан бус секторын тухай яриад байх юм. Албан бус сектор чинь ердөө татварын албанд бүртгүүлж орлогоо ч өөрсдөө мэдүүлдэггүй, компани, аж ахуйн нэгж, байгууллага болж бүртгүүлээгүй ийм үйл ажиллагааг л албан бус сектор гэж ойлгоод байгаа шүү дээ. Тэгэхээр тийм татварын байгууллагад бүртгүүлж, өөрөөр хэлбэл өр үүсч үйл ажиллагаа явагдаагүй ийм сектороос 453 тэрбум төгрөгийн хэмжээний орлого, үйл ажиллагаа явагдаж байна гэж хэлж байгаа нь ямар баримжаа тооцоо байдаг юм бэ? Энэнээс ямар ч гэсэн өршөөл үзүүлсэнтэй холбогдуулаад эргээд аж ахуйн нэгж, байгууллага болж хичнээн байгууллага бүртгэгдэх юм бэ? гэсэн баримжаа тооцоо байгаа юу? 

Нөгөө талаар аж ахуйн нэгж, байгууллагуудын хэдий үед үүссэн өрийг тооцох юм бэ? 1990 оноос хойш юм уу бүр өмнөх нь байх юм уу? Энэ татвар төлөөгүй явж байгаад дампуурсан аж ахуйн нэгж, байгууллагууд бас байгаа. Тэрийг тухайн байгууллага юм уу татварын байгууллагад авах ёстой татвар гэж бүртгэлтэй байгаа шүү дээ. Тэрийг яах вэ? Яг одоо энэ хэдэн оноос энэ үүссэн татварын аж ахуйн нэгж, байгууллагууд хамрагдах юм бэ? гэж.

Нөгөө талаар тэр хуулийн төсөлд байна. Баахан татварын хууль зөрчиж эрүүгийн хэрэг үүссэн бөгөөд, үүсч шалгагдаж байгаа хүмүүсийг хэрэгсэхгүй болох юм байна л дээ. Тэгэхээр энэ маань үнэхээр хууль зөрчсөн нь тогтоогдоод хэргээ хүлээгээд явж байгаа хүмүүсийн хэргийг хэрэгсэхгүй болгоно гэдэг маань хуулийн дагуу явна. Хуулийг дээдлэх ёстой гэдэг энэ утгаараа яаж тэнд очиж авцалдах вэ? Баахан хууль зөрчсөн гэмт хэрэгтнүүд, их хэмжээний татварыг нуун дарагдуулж, өөрөөр хэлбэл улсыг залилан мэхэлж байсан хүмүүсийн хэргийг хэрэгсэхгүй болгох нь ээ. Энийг ямар үндсэн тооцоотой оруулсан юм бэ? Ер нь хичнээн ийм хэрэгтэн байгаа юм бэ? хэрэг бүртгэлтэй хичнээн хүн байгаа вэ? Энэ талаар тодорхой тоо, мэдээлэл байна уу гэсэн юм асууя. Баярлалаа. 

Д.Лүндээжанцан: -Хууль санаачлагчид хариулъя. Баярсайхан гишүүн хариулъя. Бусад хууль санаачлагчдаас хариулж болно. Авдай гишүүн, Нямсүрэн гишүүн.

Ц.Баярсайхан:  -Өнөөдөр бид нар нийгэм, эдийн засгийн шинэ тогтолцоо руу явж байна л даа. Жишээлбэл өнөөдөр төсвийн зардал гэхэд 1996 онд гурван зуун наян хэдэн тэрбум төгрөг л байсан. Өнөөдөр энэ чинь бараг 6-7 дахин нэмэгдчихээд явж байгаа. Дээр нь татварын хамгийн таатай шинэ орчинг энэ УИХ бүрдүүлээд энэ дагуу аж ахуйн нэгжүүд ажиллаад эхэлж байгаа. Энэ үед нь Өршөөлийн хуулийг хэрэгжүүлэх хамгийн бололцоотой цаг үе нь юм байна. Улс төрийн хувьд ч тэр, эдийн засгийн хувьд ч тэр гэдэг утгаараа авч үзэж өргөн барьсан. Энийг Засгийн газар дэмжиж байгаа гэдгийг би түрүүн хэлсэн. Яг албан бус сектороос хичнээн аж ахуйн нэгж үүсч орж ирэх юм. Орлогоо шинээр мэдүүлээд ямар нөхцөл байдал үүсэх юм бэ гэдгийг бас урьдчилж хэлэх бололцоогүй. Энэ хуулийн 5 дугаар зүйл дээр байгаа. Өөрөөр хэлбэл энэ хуулийн хүчин төгөлдөр болсон өдрөөс хойш Эрүүгийн хуулийн Тусгай ангийн 166, 167 дугаар зүйлүүдэд заасан гэмт хэрэг үйлдэж, уг хэрэгтээ баримтлах буюу хорих ялаар шийтгүүлснийг шүүхээс ногдуулсан ялын хугацааг харгалзахгүйгээр эдлээгүй үлдсэн болон нэмэгдэл ялыг өршөөн хэлтрүүлнэ гэж оруулсан байгаа. Тэгэхдээ яг  энэ зүйл ангиар  эрүүгийн ял эдэлж байгаа ийм хүн байхгүй байна. 

Д.Лүндээжанцан: -Сүхбаатар гишүүн тодруулъя. Тэгээд Нямсүрэн гишүүн дараа нь нэмж хариулъя. Нямсүрэн гишүүний микрофоныг байнга нээлттэй байлгаарай.

Ц.Сүхбаатар: -Би тэр гадаад орны туршлага ч гэх юм уу тийм баримжаа чиглэл ямар байдаг юм бэ гэж тодруулсан. Тэгэхээр нийтдээ яг хичнээн хэмжээний татварыг, түрүүн 15.6 тэрбум гэдэг чинь баримжаа тооцоогоор хэлээд байна уу? Энэнээс их хэмжээний төлөгдөөгүй татвар байна уу? Яг Үндэсний татварын газрын тооцоогоор авсан юм уу. Энэ албан ба албан бус сектороо харьцуулаад баримжаагаар гаргасан тооцоо юу. Тэгэхээр энэ хамгийн гол нь 1990 оноос хойш энэ шилжилтийн эдийн засгийг давж туулж байгаа орнуудад ямархуу нөхцөл байдал үүссэн юм бол. Магадгүй шинээр энэ татварын орчинг бүрдүүлэх нь хөгжиж байгаа орнуудад нэг иймэрхүү нөхцөл байдлуудыг яаж шийдэж байсан юм бол, зааг ялгаа байх уу үгүй юу? хэдэн жилийн татварын орлогыг нь чөлөөлөх юм бэ? Эсвэл тодорхой 2–3 жилийн…
Д.Лүндээжанцан:  -За Баярсайхан гишүүн. Тэр олон улсын жишиг ямар байна вэ? Яг шийдсэн ийм арга зам байна уу? гэж.

Ц.Баярсайхан:  -Олон улсын зарим практик юмыг холбогдох судалгааны байгууллагаар гаргуулж үзсэн. Жишээлбэл Казахстан Улсад хэрэгжүүлсэн туршлага байдаг юм билээ. Энэнээс үзэхэд ер нь нэг удаа л авах, нэг удаа хэрэгжүүлэх ийм арга хэмжээ байдаг юм билээ. Дахин дахин хэрэгжүүлнэ гэдэг бол утга учраа алдана. Тийм учраас нэг удаа төрөөс хэрэгжүүлье. Энэ боломжийг бүгдэд нь олгоё гэсэн ийм зүйл харагдаж байна лээ. 

Р.Нямсүрэн:  -Баярлалаа. Энэ хуулийн төслийг санаачлахад миний бие оролцсон. Оролцож байгаагийн учир шалтгаан бол нэгдүгээрт УИХ-ын 2005 оны 26 дугаар тогтоолоор батлагдсан өршөөлийн асуудлыг хуульчлах төлөвлөгөө тогтоолоор батлагдсан байж байгаа. Энийгээ хэрэгжүүлэх шаардлагатай, хэрэгжүүлэх цаг үе нь өнөөдөр болчихоод байгаа юм болов уу гэсэн ийм ойлгоц, байр сууринаас нэгдүгээрт би орсон.

Хоёрдугаарт нэг зүйлийг бид ойлгох хэрэгтэй байгаа юм. Ерөөсөө их, бага хэмжээний татвар төлөгчид гэдэг бол амьдралынхаа төлөө тэмцэж байгаа нийгмийн баялгийг бүтээлцэж байгаа, нийгэмд үйлчилж байгаа ийм л хүмүүс. Бид луйварчид биш. Сая зарим нь луйварчинтай хамтад нь нийлүүлээд ярьчих шиг боллоо.  Эд бол ерөөсөө луйварчид биш энийг ойлгох хэрэгтэй. Тэдний ажил үйлчилгээг өргөжүүлэх, амьдралыг нь өөд нь татах, эргээд нийгмийн баялаг буюу улсын татвар, орлогыг нэмэгдүүлэхэд нөлөөлөх, энэний эдийн засаг, санхүүгийн, оюун санааны хувьд дэмжлэг үзүүлэх ийм зорилго, санааны үүднээс энэ хууль санаачлагдаж хийгдэж байгаа юм шүү гэдгийг хэлмээр байна.

Гуравдугаарт ерөөсөө энэ чиглэлийн өр авлага бол байгаа. Хамгийн наад захын жишээ хэлэхэд нийгмийн даатгалын шимтгэл, түүнтэй адилтгасан өр авлагыг энд хүчингүй болгоё гэж орсон байх жишээтэй. Би ганцхан жишээ хэлье. Сэлэнгэ аймгийн Хөтөл хотод байгаа Цемент шохойн үйлдвэр Сэлэнгэ аймгийн нийгмийн даатгалд млрд төгрөгийн өр авлагатай байдаг юм. Үүнээс гадна дампуурсан олон арван аж ахуйн нэгжүүд ажил үйлчилгээ нь хаагдчихсан нэгжүүдийн нийгмийн даатгалын өр авлага гэж улсын хэмжээгээр хэдэн арван млрд-аар бүртгэлтэй байж байгаа. Тэгээд нийгмийн даатгалын сан дээр ийм өр авлагуудыг бичээстэй, он он дамжуулаад хууль эрх зүйн орчин нь бүрдээгүй гэдэг нэрээр байлгаад байх ёстой юу. Үгүй. Энэ хууль гарснаар энийг хүчингүй болгож шийдэх хэрэгтэй. Гэх мэтчилэн ийм ийм байр сууринаас энд орсон юм. 

Сая гадаад улсын туршлагын тухай асууж байх шиг байна. Энэ хамгийн сүүлд хэрэгжүүлсэн улс Казахстан улс байгаа. Энэний түрүүнд өрнөдийн олон орнуудад ийм нөхцөл байдал үүсээд, ийм дэмжлэг үзүүлж, ийм хууль гаргаж байсан туршлагатай юм билээ. Энэ байр сууринаас гишүүдийг зөв ойлгож дэмжээч ээ. Тэр татвараа шударгаар төлөөд байсан нь хохироод төлөөгүй луйварчид нь завших юм уу гэж. Нэг их сүртэй луйварчид энэн дотор байхгүй. Угаасаа тэд бол луйварчид биш нийгмийн баялгийг бүтээгчид, нийгэмд үйлчлэгчид гэдгийг ойлгоосой гэж хүсч байна. Баярлалаа.

Д.Лүндээжанцан: -Цэрэнбалжир гишүүн асуултаа асууя.

Б.Цэрэнбалжир:  -Баярлалаа. Хууль санаачлагчаас ганц зүйл тодруулъя. Энэ хууль гарснаар өмнө нь татварын хяналт шалгалтаар ил болгочихсон, нөхөн татваруудыг нэг удаа чөлөөлж байгаа арга хэмжээ гэж үзэж болох уу? 

Д.Лүндээжанцан: -За Баярсайхан гишүүн хариулъя.

Ц.Баярсайхан:  -Тэгж ойлгож болно оо. Дээр нь иргэд өөрсдөө орлогоо сайн дураараа мэдүүлээд тэгээд аж ахуйн нэгж эрхэлж явуулах, дээр нь мөн тодорхой татварын нуусан орлогоо өөрийн тайлан балансдаа тусгаад явахад нь зөрчил гэж тооцохгүй гэсэн заалт байгаа шүү дээ.

Д.Лүндээжанцан: -Эрдэнэсүрэн гишүүн асуултаа асууя.

Б.Эрдэнэсүрэн: -Хууль санаачлагчид татвар төлөх суурь баазыг өргөжүүлэхтэй холбоотой асуудал гэж ингэж тайлбарлаж байх шиг байна. Ер нь Монгол бол Азид байхгүй хамгийн бага татвартай орон болчихлоо шүү дээ 10 хувь татвар гэдэг бол ихэнх нь төлдөг татвар. Тэгэхээр энэ хуулиар үнэхээр татвар төлөхгүй байж болохгүй гэдэг тийм уур амьсгалыг бүрдүүлэх акт гарчихаад үнэхээр дэмжмээр байгаа юм. Гэтэл нэг ийм юм бодогдоод байна. Урьд нь зөрчилтэй байсан эсэхийг хамгаалах тал нь давамгайлчихаад энэ дахин гарахгүй байна гэсэн баталгаа нь ерөөсөө харагдахгүй юм. Өөрөөр хэлбэл энэ хууль гарснаар ерөөсөө татвар төлөхгүй байж болдоггүй юм байна гэдэг уур амьсгал нийгэмд буй болоод, тэр бүх зөрчил өмнө нь гарч байсан зөрчил, аж ахуйгаа жижигрүүлдэг, аж ахуйн нэгж шиг том орлоготой мөртлөө хувь хүн гээд яваад байдаг энэ бүх зөрчил бүгд цэгцлээд улсын төсөв мэдэгдэхүйц өсч байвал энийг дэмжиж болж байна л даа. Гэтэл яагаад ийм зүйл оруулчихаж болоогүй юм бэ? Энэ бусад орнууд чинь тийм туршлага байгаа шүү дээ. Өршөөл үзүүлэхдээ хариуцлагын маш хатуу тогтолцоог буй болгож өгдөг. 

Өөрөөр хэлбэл өнөөдрөөс эхлээд энэ хууль гарснаас хойш эхлээд татвар нуусан юм уу төлөөгүй тохиолдолд тэр аж ахуйн нэгж дампуурах хэмжээний асар их хариуцлагын юмыг ногдуулж өгөх ёстой байхгүй юу. Тэгж байж сая ил гарч ирнэ үү гэхээс биш зүгээр ингээд хариуцлагыг нь өндөржүүлж өгөхгүй бол зүгээр нуугдаад үлдэж болдог юм байна. Тэгээд байж байгаад өршөөлд хамаарагдчихдаг юм байна гэдэг буруу сэтгэлгээ төрчихвий. Тэгэхээр одоо бидэнд тийм бололцоо байна уу үгүй юу. Өөрөөр хэлбэл маш хатуу, тэр талаар судалсан зүйл байна уу үгүй юу? Маш хатуу. Өөрөөр хэлбэл нийгэмд татвар төлөхгүй байж болохгүй юм байна. Заавал татвараа төлөх ёстой юм байна. Татварын зөрчилгүй байх ёстой юм байна гэдэг уур амьсгалыг бүрдүүлэх хатуу тогтолцоо хийгээд өгчихвөл яасан юм бэ? ингэж болоогүй юм уу гэсэн нэг асуулт байна.

Д.Лүндээжанцан: -За Баярсайхан гишүүн хариулъя.

Ц.Баярсайхан: -Олон улсын байгууллагууд бас уулзаж байхад бидэнд юу гэж зөвлөж байна вэ гэхээр нэгдүгээрт татварынхаа албыг бэхжүүлмээр байна. Хувь хүмүүсийнхээ хариуцлагыг бэхжүүлэх хэрэгтэй байна. Татварын алба үнэхээр нуун дарагдуулсан орлогыг бүрэн төгс илрүүлж чадахгүй байна. Энийг нь чадваржуулах чадавхийг сайжруулах хэрэгтэй байна. Дээр нь энэ хуулийнхаа орчинд бэлтгэх хэрэгтэй гэсэн энэ талаар бас ярьж байсан юм. Тэгэхээр бидэнд энэ татварын шинэ орчин бүрэлдээд явчихлаа, хугацаа нэлээн алдчихлаа. Уул нь зэрэгцээ хийх юм бол энэний үр дүн илүү гарна гэж ингэж гол нь зөвлөсөн. Тэгэхээр ийм хугацаа алга. Зүгээр хууль батлагдах юм бол тодорхой хугацаа өгнө. Энэ хугацаанд бол манай татварын алба энэ чиглэлээр зарим нэг юмнуудаа эргэж харах байх. Шаардлагатай зарим хуульд энэ хугацаанд багтаж өөрчлөлт оруулж болно гэж тооцож байна. Тэгэхээр энэ бүх хүрээг бид хамарч чадсангүй. Ямар ч байсан улс төрийн шийдлийг нь парламент гаргаад хуулийг нь баталчихна. Хууль хэрэгжүүлэхтэй холбогдолтойгоор бусад хуулиуд дээр харах юм байвал энэ орчингоо эргээд үзчих нэг бололцоо бий. Хуулийн төслүүд Татварын ерөнхий газар, холбогдох байгууллагууд дээр байгаа. Бидэнд бас санал бодлоо илэрхийлсэн. Тийм учраас энэ хууль батлагдан гарснаар цаашдаа явна. 

Хамгийн гол нь монголын төр бол ийм хуулийг нэг л удаа гаргана гэдгийг хатуу хэлэх хэрэгтэй. Энэн дээр мэдээж улс төрийн янз бүрийн ашиг хонжоо харж энэ рүү зарим нэгэн бодлогын хувьд үг хэлж байгааг үгүйсгэхгүй байна. Тэгэхдээ өнөөгийнх шиг ийм парламентын бүрэлдэхүүнээр батлах нь хамгийн зохимжтой. Дээр нь татварын энэ шинэ орчинд хамгийн зүйтэй цаг хугацаа нь гэж ойлгосон учраас хийж байгаа юм. Тэгээд энийг 4 гишүүн ярьж байгаад дөрвүүлэхнээ ч шийдсэн асуудал биш шүү дээ. 

Ер нь парламентын хүрээнд энэ хууль тогтоомжийг боловсронгуй болгох хөтөлбөрийн хүрээнд л энэ зорилтыг хэрэгжүүлэх нь энэ парламентын үүрэг байна гэж ойлгож хийж байгаа юм. Нэг удаа хэрэгжүүлэх арга хэмжээ, энэнээс олон хүн хожно. Монголын бизнес, монголын эдийн засагт, аж ахуйн нэгжийн бизнесийн үйл ажиллагаа бас тунгалаг болох тал руугаа явна гэж ойлгож байгаа. Тэгээд энийг эрхэм гишүүд ойлгож дэмжвэл сайн байна гэж хэлэх гэсэн юм.

Д.Лүндээжанцан:  -Шаравдорж гишүүн асуултаа асууя.

Ц.Шаравдорж:  -Үг хэлье, асуулт больё. Үг хэлэхийг зөвшөөрөөч.

Д.Лүндээжанцан:  -Дэмжсэн дэмжээгүй гурав гурав хүртэл хүн үг хэлдэг. Энхсайхан гишүүн асуултаа асууя. Энхсайхан гишүүн алга байна. Н.Батбаяр гишүүн асуултаа асууя. Батбаяр гишүүн алга байна. Гүндалай гишүүн асууя. Тэгээд асуулт дуусч байна.

Л.Гүндалай:  -Тэгэхээр энэ татварын хуульд ийм өөрчлөлт оруулж байгаа нь цаг үеэ олсон асуудал гэж би үзэхгүй байна. Ийм асуудал байж болохыг би зөвшөөрөөд байгаа. Тэгэхдээ энэ болооогүй ээ Монголд. Хэрвээ манай Монгол шиг ийм татварын систем нь боловсронгуй болоогүй, тэгээд маш их хэмжээний мөнгө гараас гар дамжиж бэлнээр явж байдаг ийм газар яг ийм хууль санаачилж оруулж ирэх, ингэж өөрчлөлт хийх шаардлага юундаа байгаад байгаа юм бэ? Энэ хэнийг хамгаалаад байгаа юм бэ? Ер нь Монголд тэгвэл хариуцлага тооцохоо больсон шүү дээ. Ер нь тэгээд дээгүүрээ маш их идэж ууж байдаг. Маш их хууль зөрчиж байдаг. Бүгдийг булааж дээрэмдэж байдаг гэж ярьдаг. Тэр хүмүүс бол байгаа. Олигархиуд монголд зөндөө байгаа гэж ярьж байгаа. Энэ бол ерөөсөө олигархиудаа дэмжсэн ийм л хууль болж байна. Тэгэхээр энийг яахаараа ийм хувь гишүүд энийг заавал санаачилж орж ирж байгаа юм бэ? Энийг чинь Засгийн газар нь ямар нэгэн судалгаа, баримжаатайгаар Сангийн яам нь, татварын газар нь энэнд ямар холбоотойгоор энэ хуулийг оруулж ирээд байгаа юм бэ? 

УИХ-ын гишүүн хууль санаачилдаг гэнгүүт ийм зүйл оруулж ирж байгаа нь хэр зэрэг зөв зүйтэй юм бэ? Тэгэхээр энэ маш их буруу үр дагавартай хууль гэдэгтэй хууль санаачилсан гишүүд маань санал нийлэхгүй байгаа юм шиг байна. Миний асуулт бол энэ цаг үеэ олоогүй байна. Ер нь татвараас зугатаасан тохиолдол, хууль дүрэм зөрчсөн тохиолдол маш их байгаа. Маш өндөр хэмжээндээ байгаа. Энэнтэй төр, засгийн удирдлага, сайд дарга нар маш их холбоотой байгаа. Тэгээд ийм хүмүүс өнөөдөр ийм хуулийг оруулж батлах гээд явж байна гэдэг бол энэ бол УИХ яг өөрсдийнхөө эрх ашгийг урвуулан ашиглаж байгаатай ялгаа байхгүй. Тэгэхээр ийм үлгэр жишээ үзүүлж болохгүй байх гэж би хувьдаа бодож байна. Энийг яагаад ийм хууль оруулж ирж байгаа юм бэ? Ер нь шударгаар татвараа төлж байгаа хүмүүс нь хохирч байдаг. Гэтэл дарга нарын гар хөл болсон янз бүрийн этгээдүүд үүний дагуу завшиж байдаг. Тэгээд ер нь энэ татварыг төлөхгүйгээс болоод монголд хариуцлага тооцогдож байсан тохиолдол байхгүй байна шүү дээ. Бүгд нуучихсан, дарчихсан. Тэгээд хөөрхий хэдэн жижиг татвар төлөгчдөө дарамталж байдаг. Томчууд нь бүгдээрээ энэ том шүүрээр нь бултаж гарч нуугдаж байдаг. Бүгд хамгаалалттай байдаг. Тэгээд энийгээ хууль ёсны болгож, хууль зөрчсөн асуудлуудаа хууль ёсны болгох гэж оруулж байгаа асуудал энэ мөн үү? УИХ-ын эрхэм гишүүдээ. Энэ оруулж ирж санаачилсан энэ хуулийн төсөл чинь.

Тэгэхээр энэ бас болохгүй. Ер нь Монгол Улс манай хойд хөрш Оросын олигархиж байгаа энэ системийг дагаж хөгжөөд байгаа шүү дээ бүх юм нь алдаа дутагдал. Ер нь ихэнх юм нь. Ганц гэм нь монгол жижиг улс юм. Ганц гэм нь монголд тийм их байгалийн баялаг, хий байхгүй юм цөөхөн орд газраас бусад нь. Энэ бүх л шинж тэмдгээрээ олигархжсан улс нийгэм рүү манайх зүтгээд орчихсон байгаа шүү дээ. Тэгэхээр тэд нар ийм хуулийг гаргах гэж байгаа нь хэр судалгаатай юм болсон юм бэ? Үүний цаана ямар хүмүүсийн эрх ашгийг хамгаалаад байгаа юм бэ? Цаг хугацаа нь арай болоогүй юм биш үү. Ер нь ийм хууль гаргах шаардлага байгаа юм уу? Нийгэмд хариуцлага тооцоод ингэж байсан гэдгийг нь ил гаргаж харуулахгүй юм бол энэ хүмүүс чинь хэнд ч итгэхээ больчихсон, одоо өөртөө ч итгэхээ болилоо гэдэг онигоо гарсан байгаа шүү дээ. Тийм байдалд байж байхад та нар ийм хуулийг санаачилж оруулж ирж байдаг. Тэгээд ийм олигархжсан нийгэм, ийм олигархжсан …

Д.Лүндээжанцан: -Баярсайхан гишүүн хууль санаачлагчаас хариулъя.

Ц.Баярсайхан:  -Тэгэхээр бизнес эрхэлж байгаа, бизнес нь томорсон хүмүүсийг би бүгдийг нь хулгайч, луйварчин гэж та нарын нэрлэж байгаа шиг нэрлэж чадахгүй л дээ. Хоёрт бол энэ хууль цөөхөн хэдэн хүний эрх ашгийн төлөө гарч байгаа юм бишээ. Ийм хуулийг монголын төр гаргаж хэрэгжүүлэх нь цаашдаа эдийн засаг, нийгэмд асар хэрэгтэй зүйл болно. Өнөөдөр ер нь бол нийгэмд энэ үл ойлголцох байдал, үл итгэлцэх байдал газар авч байгаад хэн буруутай юм бэ? Тийм учраас нийгмийг эрүүлжүүлэх тал руу УИХ-ын гишүүд өөрсдөө ч гэсэн тодорхой алхмуудыг хийх хэрэгтэй шүү дээ. Алийн болгон бие биеэ хардаж сэрдэж, бие биеэ муу муухайгаар дуудах юм бэ? Энэ бизнесийн эрүүл орчин үүсгэж, энэ эрүүл орчинд бизнесээ хийж явах ийм хүсэл эрмэлзэл, нөгөө талаасаа хуулийн орчинг бид л бий болгох ёстой. Энэ итгэл үнэмшлээрээ бид энэ хуулийг хийсэн. Дээр нь мэдээж энэ хуулийг өмнө нь хийж байгаагүй учраас буруутай зүйл байж болно. Хэлэлцүүлгийн явцад энэн дээр ярилцаад энэ нь хэрэгтэй юм, энэ нь буруу юм байна гэж үзвэл олонхийнхоо саналаар шийдээд явна. Энэ парламентын үед ийм шийдвэр гарах ёстой л гэж бид хатуу итгэж байгаа. Дээр нь энэ цөөн хэсэгт үйлчилж байгаа хууль бишээ. 

Д.Лүндээжанцан:  -Олон асуудал цаана нь хүлээгдээд байна. Бат-Үүл гишүүн асуултаа асууя.

Э.Бат-Үүл: -Тэгэхээр юуны өмнө хууль санаачилсан Авдай гишүүн тэргүүтэй гишүүдэд талархлаа илэрхийлмээр байна. Цаг үеэ олсон их зөв хууль оруулж ирсэн. Энэ хуулийг бид нар ярихдаа зүгээр хэдэн хүнийг татвараас чөлөөлж байгаа ч юм уу, хариуцлагаас чөлөөлж байгаа гэдэг ийм явцуу утгаар харж ярих хэрэггүй. Энийг маш их өргөн утгаар нь олж харж ярих хэрэгтэй юм. Үнэндээ бид бүхэн сайн мэдэж байгаа. Бид нарын шинэчилснээс өмнө үйлчилж байсан татварын хууль ямар байсан бэ гэдгийг. Бид тэр үед нэг хүнд ноогдох дотоодын нийт бүтээгдэхүүн 380 ам.доллар байсан тэр үед. Манай татварын ачаалал олон улсын байгууллагын шинжилгээгээр юу гэж судалгаагаар гарч ирсэн бэ гэхээр нэг хүнд ноогдох дотоодын нийт бүтээгдэхүүн нь 10 мянган ам.доллар байдаг тийм улсын хэмжээнд татварын ачааллаа ноогдуулсан байсан. Өөрөөр хэлбэл манай татвар бол тийм өндөр байсан. Үнэхээр олон татвар төлөгчид татвараас бултах аргаа олоогүй бол манай эдийн засаг дампуурах байсан, манай эдийн засаг зогсох байсан. Тэгэхээр энэ их чухал хууль гэж би ингэж ойлгож байгаа.

Яагаад вэ гэхээр тэр өндөр татвар ногдуулсан байх үед манай нийгэм, би нэг зүйлийг үнэхээр их сайн анзаарч байсан. Бид нарын 1990 онд эхлүүлсэн ардчилал чөлөөт эдийн засагт шилжих үйл явц гацаанд орсон. Яг үнэндээ өндөр татвар тавигдсанаас эхлээд яасан бэ гэхээр нийгэм зохион байгуулалттай гэмт хэргийн талбар болж хувирсан нийгэм өөрөө. Маш том авилгалын институтууд бий болсон бүр авилгалдаа түүртсэн. Гуравдугаарт нь юу болсон бэ гэхээр татвар төлөөгүй явдал бол төлөөгүйг хариуцлага тооцох асуудал нь улс төрийн зэвсэг болж хувирсан. Би одоо сайн санаж байна. 2000 оны сонгуулийн дараа дөнгөж гарч ирсэн Засгийн газар чөлөөт хэвлэлийг садар самуун сурталчилсан хэргээр бүх чөлөөт хэвлэлийг хариуцлагад татаад тэгээд садар самуун сурталчилсан явдал байхгүй болсон, тэгээд бүгдийг нь татварын хэрэгт ялласан, татварт ялласан.

Хэрэв манай чөлөөт хэвлэлүүд татварыг төлсөн байсан бол Монгол улсад чөлөөт хэвлэл устах байсан. Зогсох байсан. Байхгүй болох байсан. Тийм учраас би дахиад хэлье. Хамгийн гол нь өндөр татвар манай нийгэмд зохион байгуулалттай гэмт хэргийг бий болгох гол шалтаг шалтгаан болсон. Ингээд яасан бэ гэхээр ардчилалд чөлөөт эдийн засагт шилжих үйл явц бол өөрөө зогсонги байдалд орсон. Энэ үнэхээр гол харламаар тийм хүнд хэцүү зүйл байсан. Тийм ч учраас өнөөдөр энэ хуулийг санаачилж оруулж ирсэн явдлыг би цаг үеэ олсон зөв зүйл гэж бодож байна. Тэр тусмаа саяхан УИХ-ын гишүүд энэ УИХ маш том зүйл хийсэн. Тэр нь юу вэ гэхээр Татварын багц хуулийг шинэчилж Татварын бүрэн шинэчлэл хийсэн. Тэрийгээ бид ярьж байгаа. Татварын салбарт хувьсгал хийсэн гэж. Хувьсгал хийж байгаа юм бол хувьсгалыг хувьсгал шиг хийх хэрэгтэй. Хуучин зүйлтэй нь зууралдуулж хувьсгал хийвэл тэр хувьсгал явж чадахгүй зогсоно. 

Тэгэхдээ би хууль санаачлагчдаас асуух гэсэн юм. Их сайн ийм санаачилга гаргасан. Тэгээд энийгээ хийх хууль зүйн үндэслэлээ жаахан өргөн хүрээтэй ярьж оруулж ирэхгүй яав аа та нар. Нийгмийн их өргөн салбар хамаарсан их том өөрчлөлт реформ явж байгаа гэдэг тэр чин сэтгэлээ гаргаж ирэхгүй яасан юм бэ? гэж би асуух гэсэн юм. Хуулийн танилцуулгаа жаахан дорвитой тодорхой хийхгүй яасан юм бэ? Тэрнээс энэ бие биетэйгээ тоглоод байх асуудал ердөө ч биш. Энэ бол тийм юм байхгүй ч үгүй угаасаа.

Д.Лүндээжанцан:  -За асуулт нь сүүлд нь гарч байх шиг байна тийм үү. Баярсайхан гишүүн. 

Ц.Баярсайхан: -Өнөөдрийн татварын шинэчлэлттэй холбогдуулаад мөрдөгдөж байгаа хуулиудын хүрээнд хийсэн. Дээр нь мэдээж энэн дээр олон тайлбар хийх байсан боловч бид зөвхөн хуульд заасан үндэслэл, тайлбаруудаараа товчхон танилцуулга хийсэн. Энэ хуулийг батлах юм бол нэг удаагийн арга хэмжээний хувьд эдийн засгийн томоохон арга хэмжээний хувьд Засгийн газар, түүний харьяа татварын байгууллага олон түмэнд хүргэж сурталчилж ойлгуулах талын олон төрлийн ажлыг хийх байхаа гэж бодож байгаа. Тэгээд энийг олон түмэнд хэдий хүргэж чадна төдий хэмжээгээр энэ татварын бааз суурь өргөсөнө, татвар төлөлт хуулийн дагуу шударга болно. Татвараас зайлсхийх явдал цаашдаа байхгүй болно гэж ойлгож байгаа.

Д.Лүндээжанцан:  -Ингээд хууль санаачлагчийн төсөлтэй холбогдуулан асуух асуулт дууслаа. Одоо уг хуулийн төслийн талаар Төсвийн байнгын хорооны санал дүгнэлтийг сонсъё. Санал дүгнэлтийг УИХ-ын гишүүн Батхуяг танилцуулна.

Ж.Батхуяг:  -Улсын Их Хурлын дарга, эрхэм гишүүд ээ. 

Татварын багц хуулийг хэрэгжүүлэх тухай хуулийн төслийг Монгол Улсын Их Хурлын гишүүн Баярсайхан, Авдай, Бакей, Нямсүрэн нар санаачлан боловсруулж 2007 оны 6 дугаар сарын 29-ний өдөр УИХ-д өргөн мэдүүлсэн юм. УИХ-аас 2006 онд баталсан Татварын багц хуулиудыг үр нөлөөтэй хэрэгжүүлэх, хувийн хэвшлийн эдийн засгийг дэмжихэд чиглэсэн татварын шинэ орчин бүрдүүлэх, татварын хууль тогтоомж зөрчсөн боловч цаашид татварын шинэ хууль тогтоомжийг зөрчихгүй байлгах үүднээс нэг удаагийн боломж олгох, татварын шинэтгэлийн бодлогын үр өгөөжийг хүн бүрт хүргэх зорилгоор энэхүү хуулийн төслийг боловсруулжээ.

Түүнчлэн УИХ-ын 2005 оны 26 дугаар тогтоолоор батлагдсан Монгол Улсын хууль тогтоомжийг 2008 он хүртэл боловсронгуй болгох үндсэн чиглэлийн 34-т татварын өршөөлийн асуудлыг хуульчлан шийдвэрлэхээр орсныг баримталсан байна. Төсвийн байнгын хорооны 2007 оны 8 дугаар сарын 10-ны өдрийн хуралдаанаар хуулийн төслийг хэлэлцэх эсэх асуудлыг хэлэлцэж тус хуралдаанд оролцсон УИХ-ын гишүүд төслийг хэлэлцэх нь зүйтэй гэсэн саналыг дэмжлээ. 

УИХ-ын эрхэм гишүүд ээ. 

Татварын багц хуулийг хэрэгжүүлэх тухай хуулийн төслийг хэлэлцэх нь зүйтэй гэж үзсэн Төсвийн байнгын хорооны санал дүгнэлтийг хэлэлцэн шийдвэрлэж өгөхийг хүсье.

Д.Лүндээжанцан:  -Батхуяг гишүүнд баярлалаа. Одоо Байнгын хорооны санал дүгнэлттэй холбогдуулан асуулт асуух гишүүд асуултаа асууя. Асуулт асуух гишүүн байна уу, алга байна. Одоо Байнгын хорооны санал дүгнэлттэй холбогдуулан асуух гишүүд алга, асуултаа тасаллаа. Одоо дэгийн 17.3-т зааснаар төслийн талаар Байнгын хорооноос гаргасан санал, дүгнэлтийг дэмжсэн З хүртэл эсрэг байр суурьтай З хүртэл гишүүн үг хэлнэ гэж байгаа. Эндээс 6 гишүүн үг хэлэх нь байна. Эхлээд Шаравдорж гишүүн. 

Ц.Шаравдорж: -Энэ хуулийн төсөлтэй танилцаж байхад бас үгээ хэлье гэж бодлоо. Зайлшгүй гарах ёстой хууль гэж зарим нь хэлж байна. Зарим нь ч эргэлзэж байна. Миний хувьд хууль зүйн талаас нь хэдэн зүйл хэлмээр байна. 

Нэгдүгээрт манай хууль санаачлагч нөхдүүд энэ хуулиа татаж аваад дахиад нэг боловсруулаач ээ гэж хэлмээр байна. Магадгүй тийм нийгмийн захиалга, онц чухал бол гаргалгүй яахав. Нэгдүгээрт хуулийн чинь нэр нь болохгүй байна. Тэр гарчиг нь татварын багц хуулийг хэрэгжүүлэх тухай гэж байдаг. Гэтэл цаана нь татварын өршөөл үзүүлэх тухай гэсэн тийм юм яваад байна. Тэр тусмаа хуулийн төслийн 5.1-5.4-т эрүүгийн хэргийн хэрэг бүртгэх, мөрдөн байцаах болон шүүхийн шатанд байгаа хэргүүдийг өршөөх тухай асуудал байна. Энэ чинь жичдээ өршөөл үзүүлэх тухай хуулиар зохицуулагдана нарийн асуудал. Ийм учраас энэ хууль чинь нэлээн тийм том зорилготой мөртлөө боловсруулалт муутай хууль болсон байна. 

Нөгөө талаасаа түрүүчийн манай зарим хүмүүсийн ярьж байгааг би дэмжиж байгаа юм. Бүхэлдээ татвар төлөхгүй байгаагий нь ингээд өршөөл үзүүлдэг юм байна. Яахав төрийн нэг удаагийн өршөөл байж болох юм. Гэтэл өнөөдөр Монголынхоо хуулийг биелүүлээд байгаа, татвар төлөөд байгаа тэр хүмүүстээ энэ хуулиар төрийн бодлогоор яагаад урамшуулал үзүүлдэггүй юм бэ? Сая манай зарим хүмүүс хэлж байна. Татвар төлөхгүй байгаа улсуудыг луйварчид биш гэж. Ер нь зүгээр хатуухан хэлэхэд энэ бол луйварчид гэж хэлэхэд ч багадмаар. Монгол улсынхаа хуулийг биелүүлдэггүй, Үндсэн хуульд заасан журамт үүргээ биелүүлж татвараа төлдөггүй, тэгсэн мөртлөө өөрийнхөө ашиг орлогын төлөө яваад байдаг ийм хүмүүсийг өнөөдөр юу гэх юм бэ? Гэтэл өнөөдөр зах дээр 5-10 төгрөгийн төлөө явж байгаа мөртлөө тэр татварын байцаагчдын, тэр татварын хүмүүсийн шаардсанаар татварыг нь төлөөд байгаа өдий төдий олон мянган хүмүүсийг бид өнөөдөр юу гэх юм бэ? Яг үнэн хэрэгтээ том татвар төлөгчдөд энэ бол ашигтай хууль болж гарч байгаа. Том хэмжээнд ажилладаг, хэдэн сая, хэдэн тэрбумаар нь татвар төлдөггүй, ингэсээр байгаад эцэст нь өршөөлд орж байна л даа.

Тэгэхээр энэ хуулийг нэгэнт ингэж төрийн бодлого болгож гаргаж байгаа бол хууль, шүүхийн өмнө адил тэгш байх, монголын хуулийн өмнө иргэд нь адил тэгш байх зарчмыг бид барих гэж байгаа бол тэр татвараа төлж байгаа хүмүүст бид өнөөдөр урамшуулал өгөх ёстой. Тийм юм өнөөдөр энд харагдахгүй байна. Ер нь тэгээд татварт хамрагдаж байгаа хэдэн хүмүүсийг сайн сайхан хүмүүс байсан юм шиг магтаад байхын хэрэг байхгүй. Үнэнийг хэлэхэд энэ том татвар төлөгч чинь татвараа төлөхгүй, жижиг татвар төлөгчдийн төлсөн татвараар нийгмийн халамжаа аваад явж байгаа шүү дээ. Энийг өнөөдөр бодох ёстой. 

Ийм учраас энэн дээр манай хууль санаачлагчид жаахан дутуу ажилласан байна. Магадгүй ийм дутагдлыг нь арилгаад хүрээд ирэх юм бол УИХ энэ хуулийг нь гаргаад өгье л дөө. Нэг удаагийн том арга хэмжээ болгож нийт иргэддээ нийт татвар төлөгчиддөө адил тэгш байдлаар хандсан, үнэхээр дорвитой аргагүй төрийн хууль гарлаа, татвар төлөгч бидэнд том жижиг гэхгүй өршөөл урамшуулал өгч байна гэсэн тийм бодит сэтгэхүйг төрүүлсэн байх ёстой.

Нөгөө талаасаа ер нь төр өөр дээрээ хариуцлага хүлээх ёстой. Татвар авах ёстой, ноогдуулах ёстой, энэ үүргээ өнөөдөр төр яагаад биелүүлэхгүй байгаа юм бэ? Үнэн хэрэгтээ өнөөдөр бид нийгмийн, багш нарын, эмч нарын, хүүхдийн төлөө гээд олон зүйл ярьдаг. Цалин тэтгэвэр нэмэх ёстой гэдэг. Гэтэл энэ хүмүүс чинь өнөөдөр татвараа төлж чадахгүй байгаа, бид энэ төрийнхөө үүргийг биелүүлж чадахгүй л байгаа шүү дээ. Тэгээд төр үүргээ биелүүлэхгүй, нэг хэсэг нь хуулиа зөрчөөд бултаад байгаагийн бас нэг урамшуулсан байдлаар өрөөсгөл ойлголтыг төрүүлчихвий гэж би энэн дээр яриад байгаа юм. Яг үнэнээ хэлэхэд Үндсэн хуульд заасан татвар төлөх журамт үүрэг бий шүү. Энэ үүргээ биелүүлээгүй энэ хүмүүст нэг удаа ингэж өршөөл үзүүлнэ гээд байна. Түрүүн манай хүмүүс хэллээ. Ийм татварын өршөөлийг үзүүлдэг юм байж дахиад тэр хүмүүс татвараа шударгаар төлнө гэсэн баталгаа хаана байна вэ? ийм ийм хүмүүс татвараа төлөхгүй байгаа учраас энэ татварын өршөөлийн хуульд хамрагдаж байгаа гэсэн тэр үзүүлэлт, судалгаа хаана байна вэ? Ерөнхий юман дотор л хөвөөд байна шүү дээ. Энийг сайн бодож ажиллаасай гэж бодож байна. Тийм учраас миний хувьд энэ хуулийнхаа төслийг манай нөхдүүд аваад…

Д.Лүндээжанцан: -Баярцогт гишүүн.

С.Баярцогт:  -Би энэ төсөл санаачлагчдын төслийг дэмжиж байна. Цаг хугацааны хувьд болжээ гэдэг нь ойлгомжтой. Би нэг зүйлийг хэлэхийг хүсч байна. Монгол Улс 1990 оноос эхлээд татвар нь 46 хувь байсан. Өөрөөр хэлбэл 100 төгрөгийн материал баялаг үйлдвэрлэхэд 46-гий нь татварт авдаг байсан. Тийм өндөр байсан. Дараа нь 40 болсон. 30 болсон. Энэ бүгд Нямдорж дарга УИХ-ын дарга болсны дараа намрын чуулган дээр тавьсан илтгэл дээр ерөөсөө татварын хуулийг багцаар нь өөрчлөх ёстой, энэ асуудал дээр цогцоор нь шийдэх ёстой гэж тавьж байсан. Өөрөөр хэлбэл татварын ачаалал үндсэндээ 100 хувь байна. Өөрөөр хэлбэл чи 100 төгрөг үйлдвэрлэхэд татвартаа дахиад 100 төгрөг өгөх ёстой болж байгаа. Ийм нөхцөлд хүн татвараас зугатаахаас өөр аргагүй ийм нөхцөл байдал үүсгэж байна аа. 

Өөрөөр хэлбэл том жижиг гэлтгүй бүх компаниуд давхар баланстай байна. Татварт бүртгүүлдэг нэг баланс, дотооддоо тайлан хөтөлдөг нэг баланс. Энэ нь эргээд юу үүсгэж байна вэ гэхээр маш том авилгалын системийг бий болгож байгаа юм. Энэ бүгд татвар, дараа нь давхар хяналт, дараа нь цагдаагийн газар гэсэн ийм байдлыг бий болгож байгаа нөхцөлд татварын багц хуульд өөрчлөлт хийхээс өөр арга байхгүй. Энийг харин хүчний харьцаа тэнцүү байхад хоёр нам зүй зохистойгоор шийдвэрлээд нийт татваруудаа ерөнхийд нь  10 хувь болгож чадсан нь маш гайхамшигтай зүйл хийсэн. Энэний дараагаар татвар их хэмжээгээр орж ирэхдээ тэр 40 байсан татвар 10 болоход энэ хооронд орсон өөрчлөлтүүдээ шууд компаниуд хувь хүмүүс ил гаргах ийм боломж нь байхгүй байгаа юм. Ийм нөхцөлд энэ татварын өршөөлийг хэрэглэдэг юм байна. Тэгээд ийм арга хэмжээнүүдийг жишээлбэл Япон улс дайны дараа, Герман улс дайны дараа, ОХУ эдийн засгийн шилжилт хийснийхээ дараа, Казахстан Улс эдийн засгийн шилжилтээ бүрэн дууслаа гэсэн үедээ хийсэн байсан. 

Тэгэхээр Монгол Улсын эдийн засаг 1990 оноос одоо 17 жилийн дараа шилжилтийн үеэ бид нар ерөнхийдөө дууслаа гэж үзэж байгаа. Өөрөөр хэлбэл өсөлтийнхөө үе рүү орсон. Энэ юугаар харагдаж байна вэ гэхээр нийт хувийн сектор 0 байсан бол одоо нийт татвар төлөгчдийн 70-80 хувийг бүрдүүлж байгаа хувийн сектор нэгдүгээрт.

Хоёрдугаарт хоёр жил дараалаад улсын төсөв нэмэх гарч байгаа. Өөрөөр хэлбэл бид нар шилжилтийн үе дууссан гэдэг эдийн засгийн дохионууд бүгдээрээ өгөгдчихсөн. Дотоодын нийт бүтээгдэхүүн 1990 оныхтой харьцуулахад 3-4 дахин өсчихсөн байгаа. Тийм учраас ийм хэмжээний өөрчлөлтүүдийг хийх цаг нь зүй ёсоор болжээ. Энэ хугацаанд хоёр намын ижил тэнцвэртэй байгаа энэ нөхцөлд хийгдсэнээрээ илүү үр дүнтэй болсон байна. Дээрээс нь манай гол хоёр намын төлөөлөгчид оролцож энэ хуулийг санаачилсан байна. Засгийн газар энэ хуулийн төслийг дэмжсэн байна гэдэг бол парламентад суудалтай бүх намууд энэ хуулийг бүхэлд нь дэмжиж байгаа юм байна гэж ингэж харагдаж байгаа. Ингэж чадах юм бол огт татвар төлөхгүй, татварт бүртгэлгүй байгаа сүүдрийн эдийн засаг 40 хувь байна гэж байгаа. 

Хэрвээ энэ татварын өөрчлөлт ороод эхлэхэд татварын орлого дор хаяж 30 хувиар нэмэгдэнэ. Нийт бүртгэл дотоодын нийт бүтээгдэхүүн, магадгүй триллион төгрөгөөр нэмэгдэх ийм бололцоо гарч байгаа юм. Татварыг 10 хувь болгоход бид нар маш их хэмжээгээр эмзэглэж байсан. Улсын төсөв цөмөрнө, маш их хэмжээгээр дутагдана гэж байсан. Харин татварын хуулийг 10 болгосны дараа төсөв зардлаасаа давж гарсан. Энэ нь манай эдийн засаг өөрөө аягүй их өсөлттэй байгаа учраас төрийн дарамтыг ард түмний нуруунаас авч хаях нь зүйтэй юм байна. Төр өөрөө дарамталж ард түмнээ байн байн худал хэлүүлдэг, энэ нь өөрөө эргээд авилгалын тогтолцоо болгодог энэ тогтолцооноос салж байгаа юм. Энэ бол нэг талаас эдийн засгийн арга хэмжээ юм шиг боловч нөгөө талдаа авилгалын эсрэг тэмцэж байгаа хамгийн том арга механизм болж гаргаж өгдөг юм байна. Бусад хийсэн орнуудад гадаадад зугатаалгасан мөнгөө өөрийнхөө эх орон руу оруулж ирэх гэж бас хийдэг юм байна. Би манайханд тийм юм харьцангуй бага гарсан байх гэж бодож байна.

Гэхдээ эцсийн дүнгээрээ энэ татвар төлөгчийн том жижиг хамаарахгүй, татварын хүрээ нэгдүгээрт нэмэгдэнэ. Хоёрдугаарт татвар төлөгч болгон хувь хүн болгон татварын газартаа бүртгүүлээд шударгаар татвараа төлдөг, татвар цагдаа гэсэн дамжсан авилгалын тогтолцоо ажиллахаа больж байгаа юм. Энэ утгаараа энэ эдийн засгийн арга хэмжээнээс илүү улс төрийн, авилгалын эсрэг… 

Д.Лүндээжанцан: -За Занданшатар гишүүн.

Г.Занданшатар:  -Энэ хуулийг гаргахыг дэмжиж байгаа юм. Сая үндсэн шалтгаануудыг хэлчихлээ. Давхар баланстай монголд үнэн зөв балансаа гаргадаг тийм аж ахуйн нэгж үндсэндээ байхгүй гэж ярьдаг. Татвар төлөгчид яг үнэнч шударгаар татвараа төлөх систем, механизм нь бүрэлдээгүй ийм нэг орчин бүрдчихээд байгаа юм. Энэнээс шалтгаалаад энэ бүх банк, зээлийн харьцаа, эдийн засгийн харилцаа бүхэлдээ ерөөсөө далд эдийн засгийн байдал руу шилжээд энэ далд байгаа эдийн засгийг АНУ-ын олон улсын хөгжлийн агентлагаас судалгаа хийгээд Монгол Улсын эдийн засгийн 50 орчим хувь нь далд байна гэсэн судалгаа хийсэн. 

Нийт өрхийн орлогын 14-хөн хувь нь татварт төлөгдөж байна. Бусад 86 хувь нь өрхийн орлогын 86 хувь нь татварт оногдохгүй байна гэсэн судалгаанууд байгаа. Тийм учраас далд эдийн засгийг ил болгоход энэ өршөөлийн хууль бол ач холбогдолтой. Тэгэхдээ энэ хуулийг татварын өршөөлийн сонгодог загвар нь энэ улсуудынхыг харахаар тодорхой, энд шууд өршөөл үзүүлэхээр заасан байгаа. Бусад улсуудын нэлээн арай соёлтой улсуудад байгаа жишиг нь тодорхой хугацаанд энэ 6 сарын хугацаанд урьд төлөх ёстой байсан татвараа тодорхой хувийг төлчих тодорхой хэмжээний мөнгө зааж өгөөд энийг төлчих тэгэх юм бол энэ хугацаанд энэ татвараа төлчих юм бол хүү торгуулиас, хариуцлагаас чөлөөлье гэсэн ийм загвараар Канадын, Америкийн татварын өршөөлүүд үе үе зарлагдаж явж байна. 

Хүмүүс тодорхой хугацаанд татвараа төлөхгүй, татвар төлөх тайлант хугацаа өнгөрснөөс хойш татвараа үнэн зөв тайлагнаагүй, татвараа төлөөгүй хүмүүс байх юм бол 6 сарын хугацаа өглөө. Энэ 6 сарын хугацаанд та нарт хүү торгууль оногдуулахгүй, хуулийн хариуцлага хүлээлгэхгүй, энэ татварынхаа мөнгийг төлчих өө харин, тэгэх юм бол та бүхнийг ийм ийм хариуцлагаас чөлөөлье гэсэн ийм хэлбэрээр өршөөл үзүүлж байна. Энд шууд татвар төлөгчөөр бүртгүүлэхээр өмнө нь тэр татвар төлөөгүй орлого 100 хувь татвараас чөлөөлөгдөхөөр заачихаж байгаа нь арай жаахан хэт нугалаа болсон шинжтэй болчихож байна. Энэ татвараа шударгаар төлж байсан улсууд бид нар яах юм бэ гэсэн асуудлыг гаргаж ирж байна гэсэн гишүүдийн саналтай уялдуулахад.

Тийм учраас аль аль талаас нь энэ асуудлыг хэлэлцэж үзээд татварыг нь төлдөг тэгэхдээ хүү торгууль, хариуцлага хүлээлгэх асуудлаас нь чөлөөлдөг, тэгээд улсын төсөвт ахиу мөнгө орж ирдэг тэр бололцоог хангадаг ийм тогтолцоо руу нь оруулах нь зүйтэй байхаа гэсэн ийм саналтай байгаа юм.

Д.Лүндээжанцан:  -Гэхдээ хэлэлцье гэдэг санал дээр санал өгч байгаа юм уу өөрөө. За Бат-Үүл гишүүн. 

Э.Бат-Үүл: -Нээрээ үнэхээр энэ байдлыг бүгдээрээ их бодитой ярих ёстой. Илүү их тал талаас нь ухаалгаар ярих ёстой. Тэгээд би нэг зүйлийг эхлээд хэлмээр байна. Манай хүмүүс дотор сонгогчидтойгоо уулзаад явж байхад хүртэл жирийн иргэд дотор буруу ойлголт байдаг юм. Татвар төлдөггүй гэсэн ойлголт байдаг юм. Татвар төлдөггүй монголд нэг ч хүн байхгүй. Татвар төлдөггүй нялх хүүхэд ч байхгүй. Яагаад гэвэл тэр хүмүүс бараа бүтээгдэхүүн худалдаж авах бүрийдээ тэр бараа бүтээгдэхүүний үнэ шингэсэн татварын өртгийг заавал төлж байдаг. Тийм учраас заавал татвар төлдөг. Компаниуд бараа бүтээгдэхүүн оруулж ирэхээрээ тэр оруулж ирж ноогдсон татвараа бараа бүтээгдэхүүний өртөгт нь шингээдэг байхгүй юу. Тэгээд яасан бэ гэхээр би түрүүн хэлсэн. Нэг хүнд ноогдох дотоодын нийт бүтээгдэхүүн нь 10 мянган доллартай тэнцэх хэмжээний тийм оронтой ижил хэмжээгээр бид нар татвар тогтоосон. Уул нь бид нарынх нэг хүнд ноогдох дотоодын нийт бүтээгдэхүүн 380 ам.доллар байсан байхгүй юу. Тэгээд яасан бэ гэхээр тийм ядуу мөртлөө манай Улаанбаатарт гэхэд бараа бүтээгдэхүүн нь Сөүлийн үнэтэй адилхан байдаг. Тийм өндөр үнэтэй бараа бүтээгдэхүүн байж байдаг. Яагаад вэ гэхээр бид өндөр татвар тавьсан юм чинь бүтээгдэхүүний үнэ өндөр байхаас аргагүй болсон. Ингээд хүн ардыг бид нар үнэтэй бараа бүтээгдэхүүн нөлөөлж маш их хохироож ирсэн юм. Нэгдүгээрт энийг хэлмээр байна.

Хоёрдугаарт нь сая Гүндалай гишүүний хэлж байгаа олигархийн тухай холбогдуулж би зориуд хэлье гэж бодсон юм. Энэ ядуу орнуудын хөгжлийг нэг нэгэнгүй судалсан нэг том бүтээл байгаа. Энийг уншиж үзлээ л дээ. Ядуу оронд байдаг нэг бэрхшээл нь юу вэ гэхээр зэрэг баян ядуугийн ялгавар тасархай хоорондоо зөрж өөрөөр хэлбэл маш их ялгаа бий болдог. Яагаад ийм болчихов гээд хараад байсан чинь, судалж үзсэн чинь тэр орондоо тохироогүй, тэр ядуу оронд тохироогүй өндөр татвар тавьснаас болоод нөгөө олигархи бий болдог юм байна. Өөрөөр хэлэх юм бол өндөр татвар гэдэг бол олигархи үйлдвэрлэдэг арга зам нь байж байна. Ийм аюултай байсан юм байна лээ.

Гуравдугаарт нь мөн энэ ядуу улс орнуудад тогтсон дарангуйлал яагаад вэ гэхээр зэрэг өндөр татварыг зориуд тогтоогоод түүнийгээ улс төрийн хэрэгсэл болгож байсан дандаа. Манайд яг ийм хандлага байсан. Би түрүүн хэлсэн. Манай хэвлэл мэдээллийг татвар төлөөгүй гэдгээр яллаж бүгдийг нь зогсоох шахсан. Зарим нэгийг нь шорон оронгоор хүртэл сүрдүүлсэн. Тэрийг бид нар сайн мэдэж байгаа. Ийм үйл явдал болсон. Энд бид нар мэдэж байгаа шүү дээ. Янз бүрийн хүмүүсийг казиногийн хэрэг зэрэг янз бүрийн асуудлаар татчихаад хамгийн сүүлд нь татвар төлөөгүй хэргээр яллаж байсан. Өөрөөр хэлбэл татвар бол улс төрийн хэрэгсэл болж хувирч байсан. Гуравдугаарт нь би бол татвар монголд зохион байгуулалттай гэмт хэргийг бий болгосон шүү өндөр татвар бол. Зохион байгуулалттай гэмт хэрэг бий болгосон. Өөрөөр хэлбэл татвараа төлөөд орж ирсэн жижиг наймаачид, ганзагачид татварын албатай найрчихсан, цагдаатай найрчихсан бизнесүүдтэй зах зээл дээр өрсөлдөж чаддаггүй байсан. Яагаад вэ гэхээр тэд нар нь цагдаа, татварынхантайгаа нийлээд нөгөөдүүлийг чинь үнийн өрсөлдөөнд ялдаг байсан. Ийм зохион байгуулалттай гэмт хэргийг бий болгосон. Бид нар хамгийн сүүлд нь үнэхээр бид сайн мэдэж байгаа. Үнэндээ 1990 онд энэ улс орондоо ардчилал, чөлөөт эдийн засгийг олж авахын төлөө тэмцэж байсан хүний хувьд хэлэхэд энэ 17 жилд өндөр татвар манай нийгмийн шилжилтийн үйл явцыг гацаахад аягүй том цохилт болсон. Үнэхээр жирийн хүн бол бизнес эрхлэх боломжгүй болсон юм. Чөлөөт эдийн засгийн хувь хэмжээнээс хүртэх боломжгүй болсон. Баялгаас хувь хэмжээнээс хүртэх боломжгүй болсон. Тэгээд ийм учраас би зориуд хэлээд байгаа юм. Өргөн барьсан гишүүд их зөв зүйл тавилаа. Энэ манай нийгмийн шинэчлэлийн том зангилаа асуудал шүү гэж хэлэх гэсэн юм.

Д.Лүндээжанцан:  -З гишүүн хэлэлцэнэ гэдгийг дэмжиж хэлсэн. Баярцогт, Занданшатар, Бат-Үүл гурав. Хэлэлцэх явцдаа ийм юмыг боловсронгуй болгоё гээд зарим санаа гарсан. Мөнхтуяа гишүүн дэмжих үү, эсрэг байна уу, эсрэг байр суурьтай үг хэлэх гэж байна уу?  За Мөнхтуяа гишүүн эсрэг байр суурьтай хэлэх нь байна шүү.

Б.Мөнхтуяа:  -Баярлалаа. Тэгэхээр энэ удаагийн УИХ бол Монгол Улсад бизнес явуулах таатай орчин бүрдүүлэх маш том алхмуудыг хийсэн гэж үзэж байгаа. Тэрний нэг бол татварын реформ хийсэн. Үнэхээр дааж давж чадахааргүй өндөр татварыг бизнесменүүд нуруундаа үүрч байсан юм. Тийм ч учраас татварын төлөлт дээр татвараас зугатаах, давхар баланс гаргах гэх мэтчилэнгийн алдаа оноо гаргаж байсан. Энэ бол үнэн. Тэгэхдээ энэн дээр хэн буруутай вэ гэвэл би төр буруутай гэж хэлэх гэж байгаа. Үнэхээр бизнес хийж байгаа улсын төсвийг бүрдүүлж байгаа бизнесменүүдэд бизнес хийх таатай орчныг нь үнэхээр бодлогоор зохицуулж өгч чадаагүй байсан. 

Татварын хувь хэмжээ үнэхээр өндөр байсан. Тэрний хажуугаар банкны зээл авах, банкны хүү хэмжээ маш өндөр байсан. Түрүүний гишүүдийн хэлж байгаагаар үнэхээр 100 төгрөгийн бүтээгдэхүүн хийхийн тулд 100-гаас илүү зарлага бизнесменүүд өгөх ийм нөхцөл байдал Монгол улсын эдийн засагт байсан юм. Тийм учраас өнөөдрийн  үнэхээр тэр гэмт хэрэгтэн, луйварчид гэж хэлэгдээд байгаа бизнес хийж байгаа иргэд маань үнэхээр төрийн бодлогын буруу шийдлээс болоод ийм нэрийг авахад хүрээд байна. Энэ удаагийн парламент татварын хувь хэмжээг үнэхээр зүй зохистой болгож дунджаар ер нь 10 хувьд хүргэсэн нь маш том алхам байсан. Энэ татварын хууль хэрэгжихэд үнэхээр урьд нь байсан алдаа оноог засах, өнөөдөр оршин байгаад байгаа далд эдийн засаг оршоод байгаа энэ нөхцөл байдлыг засахад өнөөдрийн оруулж ирж байгаа хууль онц чухал юм. Энэ татварын өршөөл үзүүлэх, татварын реформыг хэрэгжүүлэхэд туслах энэ хууль ганц Монгол Улсад хэрэгжих гээд байгаа юм биш. Олон улсад хэрэгжиж байсан. Тэр тусмаа сүүлийн үед…
Д.Лүндээжанцан: -Мөнхтуяа гишүүнээ та эсрэг санал өгнө гэсэн. 

Б.Мөнхтуяа: -Эсрэг санал өгөх гээд л ярьж байна шүү  дээ.

Д.Лүндээжанцан: -Харин тэгээд онц чухал гэж яриад байдаг чинь юу гэсэн үг вэ.

Б.Мөнхтуяа: -Улсын Их Хурлын гишүүний үг хэлэхэд та тэмцэж болохгүй шүү.

Д.Лүндээжанцан: -Дэгэнд байна шүү дээ би яг тэрүүгээр шаардлага тавьж байна шүү дээ. З хүртэл гишүүн эсрэг саналтай, дэмжсэн саналтай гурав, гурав  хүртэл гэж байна.

Б.Мөнхтуяа: -Үгүй тэгээд эсэргүүцэх гээд байна. Энэ хуулинд чинь бас засаж залруулах юм байгааг би төгсгөлд нь хэлнэ.

Д.Лүндээжанцан: -Үгүй ээ тэр бол ойлгомжтой шүү дээ.

Б.Мөнхтуяа: -Та тэгээд  үг хэлж байхад үгний эрчийг сулруулаад дундуур ороод байна. Ийм байна. Тэгэхээр өнөөдрийн бид нар өнгөрсөн долоо хоногт баталсан хадгаламж зээлийн хоршооны хохирол гээд ЗЗ тэрбум төгрөгийг бид төрөөс төлөх гэж байна. Энэ яагаад ийм байдалд хүрсэн юм бэ? Үнэхээр далд эдийн засаг оршиж байсан. Энэ мөнгөө хадгалуулж байсан улсууд бизнес хийх үнэхээр таатай орчин байсан бол тэнд аваачаад хэдэн луйварчид мөнгөө өгчихгүй бизнес хийгээд өөрсдийнхөө мөнгийг үржүүлж, гэр бүл, өөрсдийнхөө эдийн засгийн асуудлыг дээшлүүлэх ийм бололцоотой байсан. Гэтэл өөрсдөө ч хохироод дээр нь улсаас 33 тэрбум төгрөг төлүүлэх хэмжээнд хүртлээ самуурлаа шүү дээ. Монгол Улсын эдийн засаг санхүүгийн үйл ажиллагаа. Энэ юунаас болж байгаа юм бэ? Татварын хувь хэмжээ таатай бус байсан, хэтэрхий өндөр байсан, банкны хувь хэмжээ хэтэрхий өндөр байсан. Энэ бүхнээс болоод Монгол Улсын эдийн засаг, банк, санхүүгийн үйл ажиллагаа дампуурсан. Үүнээс гадна Монгол улсад үнэхээр түрүүний гишүүдийн хэлээд байгаа шиг гадаадын 2-3 мянган еврогийн цалинтай хүмүүсийн худалдаж авдаг хэмжээний ийм өндөр үнэтэй барааг Монгол Улсын бүхий л иргэд худалдаж авч байна. Энэ юунаас болж байна. Үнэхээр татварын хувь хэмжээ, банкны хувь хэмжээ, эдгээрээс болж энэ барааны үнийн өсөлт нэмэгдэж байгаа юм. 

Тэгэхээр яахав түрүүний Шаравдорж гишүүний хэлээд байгаа, хуульчийн хэлээд байгаа, нүдээр хараад байгаагаар харахад энэ хуульд засаж залруулах зүйл байна. Энийгээ засаж залруулаад дотор нь дотаци хөнгөлөх, хугацаа тодорхой байх хэрэгтэй байна. Татвараа төлж байгаа иргэдэд бас ямар хөнгөлөлт, урамшуулал үзүүлэх хэрэгтэй байна. Энийг бас харж үзэх хэрэгтэй байна. Энэ мэтчилэнгийн олон талаас нь харж үзээд энийг энэ алдаагаа засаад ороод ирвэл хэлэлцье гэсэн саналтай байна. Алдаагаа засч чадахгүй бол хэлэлцэхгүй байсан ч болох юмаа гэсэн саналтай байна.

Д.Лүндээжанцан:  -Эрдэнэбүрэн гишүүн аль талд нь үг хэлэх гэж байна. Эсрэг ээ, 3 хүн дэмжсэн санал хэлсэн байгаа. 2 хүн эсрэг. Яахав Мөнхтуяа гишүүний саналыг эсрэг гэж тооцоод. Одоо З дахь хүн нь санал хэлнэ. Ингээд дуусна. Эрдэнэбүрэн гишүүн эсрэг байна уу, эсрэг ээ. За эсрэг Эрдэнэбүрэн гишүүн.

Р.Эрдэнэбүрэн:  -Баярлалаа. Би энэ төслийн зарим зүйл заалт дээр эсрэг саналтай байгаа юм. Ер нь яахав концепцийн хувьд бид нар төр татвар төлөгч хоорондын харьцааг цаашдаа ямархуу харьцаагаар авч явах вэ гэдэг том асуудал болчихоод байгаа юм. Нэг хэсэг нь ярьж байна л даа. Маш их хатуу хууль гаргаад тэрийгээ чанд хатуу мөрдөөд татвар төлөгчдөө хардаад ийм байдлаар явах тийм зүйл яриад байгаа юм. Нөгөө хэсэг нь миний дэмжиж бодож байгаа хэсэг бол цаашдаа аль аль нь бие биеэ хүндэтгэж явдаг тэр сэтгэлгээ рүү оруулж чадах юм бол бидний хамгийн том амжилт юм. Тэгэхээр энэ төсөл бол бие биеэ хүндэтгэдэг, бие биедээ итгэж татвараа төлдөг тэр сэтгэлгээ рүү оруулахад чухал алхам болсон ийм төсөл. Зарим хүмүүс яриад байна олигархи энээ тэрээ гээд. Ийм төрөө хүндэтгэж татвараа төлдөг тэр сэтгэлгээг бий болгож чадвал тэрний хажууд энэ олигархи гэж яриад байгаа бол жижиг асуудал. Тэгээд би энэ хуулийг бол их нарийн хүрээнд оруулж иржээ. Еще илүү өргөн хүрээнд дэлгэрэнгүй байдлаар чөлөөлөөд өршөөгөөд ингээд явуулах ёстой байсан. Тийм учраас энийг эсэргүүцээд байгаа юм.

Д.Лүндээжанцан:  -Гурав гурван хүн үг хэлсэн учраас саналаа дуусгая. Худлаа хэлсэн, худлаа хэлээгүйг нь мэдэх юм алга. За ингээд дэгийн тухай дэмжсэн 3 хүртэл, тэрийг бол одоо тэрийг, дэгэн дээр 3, 3 хүртэл гэсэн учраас би тасаллаа. За тэрийг дараа нь анхдугаар хэлэлцүүлэг хэрвээ хэлэлцэхээр шийдвэл тэрийг саналаараа шийд нэгдүгээрт.  Хоёрдугаарт хэлэлцэхээр болбол анхдугаар хэлэлцүүлгийг Төсвийн байнгын хороон дээр маш нухацтай зүйл болгон дээр нь ярьж тийм онгорхой цоорхойг гаргахгүй байх бүх нөхцөлийг хангах хэрэгтэй юм. Ингээд санал хураалт явуулъя. 

Одоо хуулийн төслийн хэлэлцэх эсэх асуудлаар санал хураалт явуулъя. Байнгын хорооны саналаар Татварын багц хуулийг хэрэгжүүлэх тухай хуулийн төслийг хэлэлцье гэсэн саналын томъёоллоор санал хураая. За хэлэлцье гэдэг томъёоллоор санал хурааж байна шүү.

Санал хураалтанд 46 гишүүн оролцож, зөвшөөрсөн 31, татгалзсан 15, 67.4 хувийн саналаар хэлэлцэх нь зүйтэй гэж үзлээ.

Л.Гүндалай: -Их Хурлын даргаа, Байхгүй хүн дэмжсэн санал өгсөн байна шүү.

Д.Лүндээжанцан: -Үгүй 48 гишүүн санал хураалтанд оролцсон байна, тэрийг тэгээд хасаад тооцно биз дээ. Хэн орчихсон байна?

Л.Гүндалай: -Хар л даа.

Д.Лүндээжанцан: -Би энийг чинь харж чадахгүй байна. Яагаад вэ гэхээр би энд зөвхөн. 

За ингээд уг хуулийн төслийг хэлэлцэх нь зүйтэй гэж үзсэн учраас хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. Төсвийн байнгын хороо энэ асуудлыг маш нухацтай авч үзээрэй. Гишүүдийн гаргаад байгаа энэ шүүмжлэлүүд, тэгээд энэнд ямар үндэслэлээр хариулт өгөх юм бэ? Шаардлагатай бол намын бүлэг, зөвлөл ч гэсэн дүгнэлтээ илэрхийлж болно шүү. Хууль зүйн байнгын хороо шаардлагатай гэж үзвэл хууль зүйн талаас нь гэмт хэргийг хэрэг бүртгэлт, мөрдөн байцаалт, шүүхийн шатанд хэрэгсэхгүй болгох асуудлууд туссан учраас тэр хэсгийг Хууль зүйн байнгын хороо авч үзэх ёстой шүү гэдгийг хэлье.

Дараагийн хэлэлцэх асуудал. Гараад явчихаж болохгүй шүү. Татварын өршөөл болохоор орж ирээд, юун дээр алга болчихдог тал бий шүү зарим нь. Эхлээд хэлэлцэх эсэхийг шийдэх зарим нэг асуудлаа урьдчилаад хэлэлцье. 

УИХ-ын 2007 оны намрын ээлжит чуулганаар хэлэлцэх асуудлын тухай УИХ-ын тогтоолын төслийн талаар Төрийн байгуулалтын байнгын хорооны санал дүгнэлтийг УИХ-ын гишүүн, Байнгын хорооны дарга Дондог танилцуулна. Дондог гишүүнийг индэрт урьж байна. Яагаад гэхээр ирэх дараагийн байнгын хороодын хурлаар хэлэлцэх асуудлууд байгаа учраас энийг эхлээд явъя. Энийгээ хэлэлцээд завсарлая.

Д.Дондог: - Улсын Их Хурлын дарга, эрхэм гишүүд ээ. 

Монгол Улсын Их Хурлын тухай хуулийн 15.2-т заасны дагуу УИХ-ын ээлжит чуулган завсарлахын өмнө дараагийн чуулганаар хэлэлцэх асуудлын талаар урьдчилан хэлэлцэж тогтоол баталдаг бөгөөд энэ асуудлыг Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2-т заасныг үндэслэн Төрийн байгуулалтын байнгын хороо санаачлан нэгдсэн хуралдаанд оруулдаг билээ. 

Тус Байнгын хороо энэ асуудлыг 2007 оны 8 дугаар сарын 7-ны өдрийн хуралдаанаар хэлэлцлээ. Хэлэлцүүлгийн явцад УИХ-ын гишүүн Ж.Гүррагчаа УИХ-д өргөн мэдүүлэгдсэн болон хэлэлцүүлгийн шатанд байгаа төслүүдийн заримыг нь нэр заан тусгасан нь ойлгомжгүй тухай, УИХ-ын гишүүн Д.Одхүү төсөл санаачлагчдаас санал болгосон бүх төслүүдийг төсөлд тусган хэлэлцүүлэх тухай санал гаргаж  зарчмын өөр байр суурьтай байлаа. 

Төсөл санаачлагчдаас 90 орчим хууль, УИХ-ын бусад шийдвэрийн төсөл хэлэлцүүлэхээр санал болгосон, мөн хэлэлцүүлгийн шатанд 30 гаруй төсөл байгаа бөгөөд бүгдийг тусгах боломжгүй тул дээрх гишүүдийн гаргасан саналыг харгалзан холбогдох тогтоолын төсөлд хуулиар хугацаа зааж хэлэлцэхээр тогтсон, мөн УИХ-ын 2007 оны хаврын чуулганаар хэлэлцэх асуудлын төлөвлөгөөнд тусгагдаагүй УИХ-д өргөн мэдүүлэгдсэн бодлогын шинжтэй зарим асуудлыг нэр заан тусган нэгдсэн хуралдаанд хэлэлцүүлэхээр оруулж байна.  

Мөн УИХ-ын 2007 оны хаврын ээлжит чуулганаар хэлэлцүүлэхээр төлөвлөгдөж УИХ-д өргөн мэдүүлэгдсэн, хэлэлцүүлгийн шатанд байгаа бусад төслүүдийг 2007 оны намрын ээлжит чуулганаар хэлэлцэх боломжтой байх, төсөл санаачлагчдаас санал болгосон нэр заан тусгагдаагүй бусад төслийн хувьд 2007 оны 9 дүгээр сарын 15-ны дотор УИХ-д өргөн мэдүүлбэл хэлэлцэх асуудлын дараалалд оруулах, намрын чуулганы явцад өргөн мэдүүлбэл бусад төслийн хэлэлцэх асуудлыг тухайн үед нь шийдвэрлэж байхтай холбогдсон заалтуудыг холбогдох тогтоолын төсөлд тусгасан болно. 


Улсын Их Хурлын эрхэм гишүүд ээ. 

УИХ-ын 2007 оны намрын ээлжит чуулганаар хэлэлцэх асуудлын тухай УИХ-ын тогтоолын төслийн хэлэлцэх эсэх асуудлаар гаргасан тус Байнгын хорооны санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 


Д.Лүндээжанцан:  -Дондог даргад баярлалаа. Одоо Байнгын хорооны санал дүгнэлттэй холбогдуулан асуулт асуух гишүүд асуултаа асууя. За алга байна. 

 
А.Цанжид: -Тэгэхээр би Байнгын хороон дээр ч бас асуусан. Төрийн өндөр албан тушаалтны ёс зүйн дүрэм гэж нэг тогтоолоор батлагдах асуудал их удаж байна л даа. Үндсэндээ төсөл санаачлагчид нь санаачлаад оруулсан. Байнгын хороогоор хэлэлцээд холбогдох засварыг оруулсан. УИХ-аар хэлэлцэгдэх үлдээд байдаг. Тэгэхээр ингээд хараад байхад УИХ-ын гишүүдийн ёс зүйн байдал танхимд байгаагаасаа эхлээд улам дордоод байдаг. Ёс зүйн дүрэм батлагдахгүй байгаад байдаг. Энийг ер нь хэзээ баталчихъя гэсэн бодолтой байгаа юм бэ? Байнгын хорооны дарга хариулж мэдэхгүй бол УИХ-ын даргаас асууж байна.

Д.Лүндээжанцан: -Энэ намрын чуулганы хэлэлцэх асуудалтай холбоотой асуудал биш байх. Өргөн барьсан байгаа биз дээ. 

А.Цанжид:  -Өргөн барьчихсан л даа. Тэгэхдээ энэ чинь одоо ч хэлэлцэгдэхгүй, намар ч хэлэлцэгдэхгүй юм шиг болоод байна. 

Д.Лүндээжанцан:  -Тэрийг бол одоо хэлэлцье, шаардлагатай бол. Дондог дарга хариул даа. Төрийн өндөр албан тушаалтнуудыг УИХ-ын гишүүдтэйгээ адилхан яг тэр дэгээр зохицуулах уу, үгүй юу гэж маргаж байгаад хэлэлцэх асуудал байнгын хороон дээр завсарласан байгаа шүү дээ. Тэрийгээ үргэлжлүүлээд явчихгүй юу.

А.Цанжид:  -Байнгын хороон дээр адилхан байлгая гэж шийдээд засвар нь хийгдчихсэн байгаа юм.

Д.Лүндээжанцан: -Тэгээд оруулаад ирэхэд бэлэн шүү дээ. 

Д.Дондог:  -УИХ-ын гишүүний ёс зүйн дүрмийн тухай асуудал орж ирээд байнгын хороон дээр анхны хэлэлцүүлэг хийж байхдаа төрийн өндөр албан тушаалтныг болгоё гэж санал гаргасан гишүүд. Тэрний дагуу Байнгын хорооны ажлын хэсэг гараад хуулиудаа цэгцлээд өнгөрсөн 7 хоногийн төлөвлөгөөнд оруулъя гэж даргын дэргэдэх зөвлөлд санал болгоод гишүүдэд саяхан дахиад материалыг нь олохоо байсан байж магадгүй гээд тараасан байгаа. Тэгээд энэ хугацаанд үзэж амжихгүй бол намрын чуулганаар хэлэлцэх бодолтой байгаа. Энэ заалтад хэлэлцэж болохоор тэртэй тэргүй нээлттэй байж байгаа. Анхны хэлэлцүүлэг хийхэд бэлэн байгаа ийм л материал байгаа. Тэгээд хойшлуулаад яваад байгаа. Энэ бол бид нараас нэг их хамаараад байгаа юм байхгүй.

Д.Лүндээжанцан: -Цэцийн дүгнэлт гарсантай холбогдуулаад УИХ-ын хуралдааны дэг, УИХ-ын хууль, тэгээд энийг цогцоор нь өнөөдөр захирамж гарч байгаа шүү ажлын хэсэг байгуулагдаад. Чуулганы завсарлагаанаар энэ дэгэн дээрээ дахин боловсронгуй болгох.

Д.Дондог:-Энэ бол ер нь хэлэлцэхэд бэлэн болсон байгаа. Өнөөдөр одоо зарлаад хуралдахад бол бэлэн л байж байгаа материал.

Д.Лүндээжанцан: -За тэгвэл тэгээд хэлэлцүүлэх хэрэгтэй шүү дээ. Нямжавын Батбаяр гишүүн асуултаа асууя.

Н.Батбаяр: -Тэгэхээр зарим зүйлийг ойлгохгүй байна. Ямар хуулийг өнөөдөр өргөн бариад маргааш хэлэлцээд баталдаг юм. Ямар хуулийг нь хоёр гурван жил дараад байдаг юм гэдэг асуух гээд байна?

Д.Лүндээжанцан: -Ямар хууль гарсан байна.

Н.Батбаяр: -Би уншаад өгье. Одоо энэ материалын чинь 1 дүгээр заалт байгаа. 40 мянган орон сууц хөтөлбөрийг хэрэгжүүлэхтэй холбогдуулан зарим хуулийн заалтыг хамааруулахгүй байх тухай. Орон сууцны тухай хуульд нэмэлт оруулах тухай. 40 мянган орон сууц хөтөлбөрийг хэрэгжүүлэхтэй холбогдон зарим газрыг эзэмших эрхийн гэрчилгээг шилжүүлэх хэлбэрийн тухай хуулийн төсөл болон зөвшөөрөл олгох тухай УИХ-ын тогтоолын төсөл гэж байгаа. Энийг 2005 онд өргөн барьсан юм. 2005 онд өргөн бариад 2005 оны 6 дугаар сард хэлэлцье гээд шийдсэн юм. Одоо өнөөдөр 2007 онд дуусч байна. Хоёр жил хагас боллоо хэлэлцдэггүй. Нямдорж дарга байхдаа ч хэлэлцүүлээгүй. Та байхдаа ч хэлэлцүүлсэнгүй. Ардчилсан намаас санаачилсан болохоор хэлэлцүүлдэггүй юм уу яадаг юм бэ? Ямар учиртай юм бэ? Тайлбарлаж  өгөөч.

Д.Лүндээжанцан: -За Дондог дарга тайлбарла.

Д.Дондог:  -Батбаяр гишүүн сонин сонин юм асуух юмаа заримдаа. Энэн дээр хууль хэлэлцэх эсэх дээр авч ярьсан байх. Яагаад вэ гэхээр урьд нь хэлэлцүүлгийн шатанд явж байгаа хуулиудыг нэг багц болгоод тогтоолын заалтад оруулаад хэлэлцэх боломжтой. Одоо Байнгын хороон дээрээ юмаа ярилцах нь зүйтэй шүү дээ. Тэртээ тэргүй хэлэлцүүлгийн шатанд явж байгаа юм чинь. Энд оруулчихаар зэрэг эсвэл анхны хэлэлцүүлэг дээр ярьж болно. Энд оруулна гэвэл 100 гаруй хуулийн жагсаалт хийгээд баталж болж байна, бүгдийг нь оруулж баталъя гэвэл. Өмнөх практикаар шинээр орж ирж байгаа, өмнө нь өргөн баригдаагүй, 2004-2008 оны хууль эрх зүйг боловсронгуй болгох хөтөлбөрт багтсан энэ хуулиудаас арван хэдийг нь тусгаад тэгээд яваад байдаг тэр зарчмаар нь хийсэн. Анхны хэлэлцүүлэг дээр хийж байгаад бүгдийг нь нэр заана гэвэл хот байгуулалтын хууль, хот тосгоны эрх зүйн хууль гээд зөндөө хууль байгаа шүү дээ, саяын ёс зүйн дүрэм гээд. Бүгдийг нь яана гэвэл 120-иод хууль болох гээд байгаа юм. Намрын чуулганаар яг ний нуугүй хэлэхэд 120 хууль яагаад ч гарахгүй. Тэгээд сүүлд нь хэлэлцэх ёстой асуудлаа бүрэн хэлэлцээгүй байна гэдэг яриа гарч ирнэ. Намрын чуулган чинь төсөв, үндсэн чиглэл, мөнгөний бодлого гээд ихэнх цагаа авдаг.

Д.Лүндээжанцан: -За  Батбаяр гишүүн тодруулъя.

Н.Батбаяр: -Тэгэхээр би түрүүн хэллээ шүү дээ. Зарим хууль нь ногоон гэрлээр орж ирээд 7 хоногт батлагддаг. Зарим хууль нь ингээд 2-3 жил болдог. Тэгэхээр энэ байдлыг өөрчлөх хэрэгтэй. Өнөөдөр бид нар дараагийн чуулганы хэлэлцэх асуудлыг хэлэлцдэг тэгээд чуулган эхлэнгүүт хэлэлцэх эсэхээ баталдаг ийм горим журмаа өөрчилмөөр байна. Дэгийн тухай хуульдаа өөрчлөлт оруулаад аливаа хууль өргөгдсөн байх юм бол ийм хугацаанд хэлэлцдэг байх ёстой гэдэг юмаа зохицуулалт хийх хэрэгтэй гэж үзэж байна. Энэ саналыг та дэмжиж байна уу? Тэгэхгүй болохоор УИХ-ын дарга 7 хоногийн төлөвлөгөө баталдаг. Таалагдсан асуудлаа оруулдаг. Таалагдаагүй асуудлаа хасчихдаг. Тэгээд гэв гэнэт асуудал ороод ирдэг. Тэрнээс болоод зиг заг үүсдэг. Тийм учраас ийм хувь хүнээс хамаарсан зүйлийг арилгахын тулд хууль эрх зүйн зохицуулалтаар хийгээд өгчих нь зөв гэсэн саналтай байна. Энийг Байнгын хороо юу гэж үзэж байна вэ?  гэж асуух гэж байна.

Д.Дондог: -Одоо УИХ-ын тухай хууль, УИХ-ын хуралдааны дэгийн хуульд өөрчлөлт орно. Ажлын хэсэг байгуулж байгаа юм байна. Тэгээд энэн дээр ийм мэтийн дутуу юмнуудаа тусгаж авна гэсэн бодолтой байгаа. Энэ одоогоор өөрөөр орох нөхцөлгүй байгаа.

Д.Лүндээжанцан:  -Зарим хууль орохоор уначих гээд байдаг тал байдаг шүү дээ. 

Н.Батбаяр: -Үгүй ээ, үгүй. Унах нь хамаа байхгүй, оруулаад унах нь унаг, босох нь босог. Тийм биз дээ.

Д.Лүндээжанцан: -Уул нь тэгэх ёстой.

Н.Батбаяр: -Тэгэхгүй бол хойш нь тавиад байж болохгүй байхгүй юу.

Д.Лүндээжанцан:  -Байнгын хороондоо сайн хэл, би бол Барилгын хууль, Хот байгуулалтын хууль, Орон сууц хөтөлбөр энэ бүгдийгээ багц болгоод сайн боловсруулаад байнгын хороон дээрээ сайн ажиллаад хурдан оруулж ирэхийн төлөө явах хэрэгтэй байна. Баяртсайхан гишүүн.

Н.Батбаяр:  -Оруулаад ирчихсэн хуулийг та хэлэлцүүлдэг л байх үүрэгтэй байхгүй юу. Тэгэхээр таны санаанд хүрээгүй гээд байж болохгүй шүү дээ. Тийм учраас хуулиар энийг дэг журамтай болгоё. УИХ-ын даргаас хамааралгүй байх тогтолцоог өөрчилье гэж байгаа юм. Та дэмжиж байна уу та? 

Д.Лүндээжанцан:  -Тиймээ тийм. Дэмжиж байна.

Н.Батбаяр: -За баярлалаа.

Д.Лүндээжанцан: -Тэр амар байхгүй юу даа. Унагаад унагаад л буцаачихна.

Н.Баяртсайхан: -Баярлалаа. Эдийн засаг, санхүүгийн зохицуулалттай холбоотой 3 хуулийн төсөл Засгийн газраар хэлэлцэгдээд УИХ-д өргөн баригдахад бэлэн болоод байгаа юм. Би 8 дугаар сард багтаад өргөн барина гэж бодож байна. Нэгдүгээрт Хөгжлийн банк байгуулах тухай хуулийн төсөл, хоёрдугаарт Хадгаламж зээлийн хоршооны тухай хуулийн төсөл, гуравдугаарт хадгаламжийн даатгалын тухай гэж. Энэ гурван хуулийн төслийг 8 дугаар сард багтаагаад Засгийн газраас УИХ-д өргөн барихад намрын чуулганаар хэлэлцэгдэх ийм боломж бололцоо гарч ирэх болов уу гэсэн ийм нэг асуулт байна.

Хоёрдугаарт би өнөөдөр Нийгмийн бодлогын байнгын хорооны санал дүгнэлтийг уншаад гайхаад сууж байна. Монгол улсын Мянганы хөгжлийн зорилтуудыг хангах, Монгол улсын Мянганы хөгжлийн зорилтын 2005-2006 оны хэрэгжилтийн талаарх үндэсний хоёр дахь илтгэлийг Засгийн газарт буцаах тухай гэсэн ийм асуудал хэлэлцүүлэх гэж байгаа юм байна. Энэ өнөөдөр багтаж хэлэлцэгдэх байх гэж. Үүнтэй холбоотойгоор Монгол Улсын Мянганы хөгжлийн зорилтын шалгуур үзүүлэлтүүдийг шинэчлэн батлах тухай гэсэн УИХ-ын тогтоолын төсөл хамт явж байгаа юм. Таны тарааж байгаа намрын чуулганаар хэлэлцэх асуудлын хоёрдугаарт энэ тогтоолын төсөл байж байна. Өнөөдөр энэ асуудлыг хэрвээ буцаачихвал намрын чуулганаар хэлэлцэхгүй болох юм уу? энэ ер нь ямархуу нөхцөл байдал үүсэх гээд байна вэ гэсэн хоёр асуулт байна.

Д.Дондог:  -Тэгэхээр одоо өргөн барих гэж байгаа хуулийн тухайд гэвэл энэ тогтоолын 3 дугаар заалтад УИХ-ын намрын ээлжит чуулганаар хэлэлцүүлэхээр энэ тогтоолд дурдаагүй хууль УИХ-ын бусад шийдвэрийн төслийг хууль санаачлагчдаас 2007 оны 9 дүгээр сарын 15-ны дотор өргөн мэдүүлбэл энэ намрын ээлжит чуулганы хэлэлцэх асуудлын дараалалд оруулахыг УИХ-ын даргад зөвшөөрсүгэй гээд заачихсан. Тэгэхээр Засгийн газраас өргөн барих гэж байгаа З хууль энэний дагуу явна гэж ингэж ойлгож байна.

Нөгөө хуулийн хувьд өнөөдөр одоогийн хэлэлцүүлгээс хамаарах байх. Одоо төлөвлөгөөндөө яах аргагүй ороод ирчихсэн явж байна. Энэ сонсоно гэсэн маягаар явж байгаа юм билээ ер нь бол.

Д.Лүндээжанцан: -Содномцэрэн гишүүн асуултаа асууя.

Ч.Содномцэрэн:  -Тогтоолын төсөл дээр хавсралт нэг, хоёр гэж баталсан заалт байхгүй байх юм. Тэгэхээр танилцуулгын хавсралт нэг, хоёр дээр одоо өргөн мэдүүлсэн болон тэгээд шинээр санал болгосон хуулийн төслүүд хавсралт нэг, хоёроор байна л даа. Тэгэхээр энүүгээр тогтоолын төсөл дээр хавсралт нэг, хоёрыг баталж болоогүй юм уу? Хэрэв энэ тогтоолын хавсралт 2 дээр байгаа хуулийн төслүүд орохгүй бол бас чухал шаардлагатай ийм хуулийн төслүүд үлдчих гээд байна л даа. Жишээлбэл Байгаль орчин, хүнс, хөдөө аж ахуйн байнгын хорооноос хүнсний тухай хуулийн шинэчилсэн найруулгыг бас санал болгосон байгаа. Энэ тогтоолын төсөл дээр ороогүй байгаа. Хэлэлцэх асуудлын тухайд. Энэ хавсралт нэг, хоёр гээд баталчихаж болохгүй байсан юм уу гэсэн асуулт байна.

Д.Дондог: -Тэгэхээр одоогийн энэ тогтоолын заалтын 2, 3, 4 дүгээр заалтуудаар ямар ч хууль үлдэх боломж байхгүй. Хэдийд ч орж ирж хэлэлцэгдэж болохоор байж байгаа. Одоо хэлэлцүүлгийн шатанд байгаа хуулиуд намрын чуулганаар хэлэлцэж болно нэр заагаагүйгээс. 9 дүгээр сарын 15-ны дотор өргөн баривал хэлэлцэж болно. Тухайн үед нь өргөн барьсан хуулийг хэлэлцэх эсэхийг тухайн үед нь шийдээд яваад байя гэсэн ийм заалттай. 

Тэр нэг хоёр гэсэн хавсралт бол яг энэ тогтоолын хавсралт биш. Танилцуулганд л хавсралт гээд нэг хоёр гээд хийсэн байна лээ. Тогтоолын хавсралт хийнэ гэвэл хавсралттай хавсралтгүй зуун хэдэн хуулийг жагсаах гээд байна гэж би хэлээд байна шүү дээ. Тэр нэг хоёрдугаар хавсралт чинь та бүхэнд танилцуулгатай хамт өгч байгаа, ийм ийм хуулиуд анхны хэлэлцүүлэг хийгдсэн байна. Ийм ийм хууль хэлэлцэх эсэхэд байна. Ийм ийм хууль өргөн баригдсан байна гэдгээ танилцуулж байгаа танилцуулгын нэг, хоёрдугаар хавсралт юм. 

Д.Лүндээжанцан: -Байнгын хорооны санал дүгнэлттэй холбогдуулан асуух асуулттай гишүүд асуултаа асууж дууслаа. Одоо санал хураана. Үг хэлэх хүн байвал үг хэлье.  Гэхдээ хугацаа явчихаад байна. 13 цаг болчихоод байна, энийгээ дуусгаад завсарлана шүү, одоо санал хураагаад. Гүндалай гишүүнээ та ирцэд ороогүй юм шиг байна. Аваад гаргаад тоглоод байх юм л даа. Би гуйж үг хэлүүлээгүй. Энэ хүн чинь л үг хэлнэ гээд байна шүү дээ.

 За саналаа хураая. Тэгээд байна шүү дээ одоо ингэнэ. Байнгын хороон дээр хэлэлцэх эсэхийг шийдсэний дараа байнгын хороон дээр ёстой дотор нь нэг нэгээр нь ярина. Тэр үед та Төрийн байгуулалтын байнгын хороон дээр асуудлаа анхны хэлэлцүүлэг, эцсийн хэлэлцүүлгийн үед яриатах аа. За ингээд саналаа хураая. Ер нь байнгын хороон дээрээ ажил хэрэгч байх ёстой шүү тэрийг анхааруулъя.

Төрийн байгуулалтын байнгын хорооны саналаар уг тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулъя.

 Санал хураалтанд  46 гишүүн оролцож, зөвшөөрсөн 35, татгалзсан 11, 76.1 хувийн саналаар УИХ-ын 2007 оны намрын ээлжит чуулганаар хэлэлцэх асуудлын тухай УИХ-ын тогтоолыг хэлэлцэх нь зүйтэй гэж үзлээ.

Та бүхэнд хэдэн редакци тараасан байгаа. Үзсэн үү. З хуулийн редакци байгаа. Хуульч сонгон шалгаруулах тухай хуулийн шинэчилсэн найруулга, Жижиг, дунд үйлдвэрийн тухай хууль. Нөгөөтөх нь Хохирлыг эргэн төлөгдөх нөхцөлөөр барагдуулах тухай хууль гэсэн З хуулийн редакци тараасан байна. Эдгээр Хуульч сонгон шалгаруулах хуулийн редакци дээр саналтай гишүүн байна уу? алга байна. За сүүлчийн найруулгыг сонслоо.

Хохирлыг эргэн төлөгдөх нөхцөлөөр барагдуулах тухай хуулийн эцсийн найруулга дээр саналтай гишүүн байна уу. За алга байна. Эцсийн найруулгыг сонслоо.

Жижиг, дунд үйлдвэрийн тухай хууль байгаа, нэлээн том хууль. Энэний эцсийн найруулгыг тараасан. Саналтай гишүүн байна уу. За байхгүй, эцсийн найруулгыг сонслоо. За ингээд өнөөдрийн чуулганаар. За жижиг, дунд үйлдвэр дээр Содномцэрэн гишүүн саналаа хэл.

Ч.Содномцэрэн: -Жижиг, дунд үйлдвэрийн тухай хуулийн эцсийн найруулгын 6.3.2 дээр контракт хөдөлмөрийн гэрээгээр ажиллагч гэсэн нэг ийм нэр томъёо ороод ирсэн байгаа юм. Хуучнаараа бол контракт хөдөлмөрийн гэрээний дагуу ажилтан ажиллуулдаг бол гэсэн байгаа. Тэгэхээр ажиллагч гэдэг нэр томъёо хэр зохимжтой юм бэ? Ажилчин гэдэг нэр томъёо яваад байдаг шүү дээ. Ажилчин, ажилтан. 

Д.Лүндээжанцан:  -Хөдөлмөрийн хуулинд ажилчин гэж байхаа байгаад бүгд ажилтан болсон. Ажиллагч гэдэг үг оруулсан байгаа.

Ч.Содномцэрэн: Ажиллагч гэдэг үг оруулсан байх юм. Энийгээ хуучнаар нь ажилтан гэдгээр явуулж болохгүй юм уу гэсэн ийм асуулт байна.

Д.Лүндээжанцан:  -Тэгэхээр байна шүү дээ, контракт хөдөлмөрийн гэрээгээр ажиллаж байгаа хүн бол ажилтан юм байгаа юм шүү дээ тийм ээ. Иргэний гэрээгээр ажиллаж байгааг ажилтан гэхэд хэцүү. Энийг анхааръя. 

Ч.Содномцэрэн:  -Ажиллагч гэдэг бол монгол хэлэнд нэг их хэрэглэгдээд байдаггүй шүү дээ. Ажилчин, ажилтан ийм гэсэн.

Д.Лүндээжанцан:  -Содномцэрэн гишүүн ээ. Контрактаар ажиллаж байгааг ажилтан гэхэд хэцүү.

Ч.Содномцэрэн: -Ажилтан гэж болно шүү дээ.

Д.Лүндээжанцан: -Хөдөлмөрийн гэрээгээр ажиллаж байгаа бол ажилтан байгаа юм. Тэгэхээр энэ хоёрын дундаас нийтлэг үг олох гээд ажиллагч гэдэг үгийг олсон байх.

Ч.Содномцэрэн:  -Наадах чинь ер нь хэлэхэд ч төвөгтэй хэл ярианд ч хэрэглэгддэггүй. 

Д.Лүндээжанцан: -Энийг эргэж харж үзье. Өөр саналтай гишүүн. Алга уу. Нарантуяа дарга протокол. 

Ж.Нарантуяа:  -Бид нар энэ 6 дугаар зүйлийн 6.3.2 дээр ажиллагчдын гэдгийг яагаад ингэж зассан бэ гэхээр УИХ-ын гишүүдийн баталсан хуулийн 5.1 дэх хэсэг дээр бүгдээрээ дандаа ажиллагчдын гэдгээр явсан гээд яг тэрний дагуу бид нар 6 дугаар зүйл дээр өөр явж байсан болохоор нийцүүлсэн шүү. 

Д.Лүндээжанцан: -Энийг Содномцэрэн гишүүн Нарантуяа дарга хоёр ярьж байгаад хэдүүлээ хэдэн талаасаа тулгаж үзээд жишээлбэл 5.1.1 дээр контракт, хөдөлмөрийн гэрээгээр ажиллагчдын тоо нь 199-ээс дээшгүй бөгөөд 1.5 гээд туж тэгээд явчихсан байгаа анхнаасаа батлагдаад. Тэгэхээр энийг хуучнаар нь авахгүй бол болохгүй юм шиг байна Содномцэрэн гишүүнээ.

За ингээд чуулган завсарлалаа. Үдээс хойш чуулган хуралдахгүй. Байнгын хороод хуралдаанаа явуулах уу. Байнгын хороод графикаараа үдээс хойш хуралдана. /11.55-13.05 цаг, Д.Энэбиш/.

Хуралдаан 13 цаг 05 минутанд өндөрлөв.

Соронзон хальснаас хянаж буулгасан:

Хуралдааны нарийн бичгийн дарга

